
منيم يولوم اوُلو تانری يولودور،

مين جوره نعمتله،نورلا دولودور.

حاقن درگاهنا توتوب اوزونو،

گؤزل
مصرلاردا دئيرسوزونو.

اله مصرالارکی مشعل ياندرر،

کونوللر مُلکونو ضيالاندرر.
ایچینده کیلر

حاقين درگاهي

سنين كيمي گؤزل بير الله يم وار
دونيا گؤزل دونيادي
عزيز،وفالي دوستوم
آي دلي كؤنلوم
شاعر گرك قوجالماسين
آچيل، گللريم، آچيل
آي دنيزده چيمنده
بولبولون شكايتي
چؤرك بول اولارسا باسيلماز وطن
ايران خالقي
آنا قلبي وطن دئدي
اسگر نغمه سي
اي غيرتلي دونيا مسلمانلاري

ايسته رم

مئشه ده

سن گلو اينجيتميسن
اولولار ياشايير
بير شيرينين خاطرينه
تبريزيم
آنامين سفارشي

جاوانليقدا قالدي گؤزوم
ائله ياشا
ايكي كؤنول بير اولاندا
مٌدريكلر
اوجالسين آدين

كؤنول دولوسو
قاراباغ
قفلبند
ياشايا بيلمز
بير اوجاغا قالاناق
منيم طالعيم
سؤز قاباغيندا

حاقين صداسي

تانري بيزه يار اولسون
اسلام ديني
زامانين حكمي

دونياميز
باهار ترانه لري
دوست قاپيدان گيرنده
اوجاليق گتيردين

قارتالين ماهني سي
بيرگؤزوم تبريزده، بير گؤزوم باكيدا
حاقين صداسي
باغلييام
وطن، صاباحين خير

بؤيوك دوحادي

عؤمور يولداشي
منيم آتام
دور گئدك، اوغلوم
وطني سئونده
كولك
بختينه گون دوغاندا
تورپاغيميزدير

آغاج بارگتيرنده

قفلبند

يالوارديم

دونيا ياخشي لاريندير

منيم ننه م

كؤنول

دورنا تئلي

ايرانين يولو

بابامين غيرتي

قالخ آياغا! اي دونيا مسلمانلاري
گونشلي نغمه لر

من بولبولم، سن ده گل

دالغالار

تبريز گؤزلي

سئوينج گؤزلي

تانري درگاهنين اولدو ناخيشي

سن مندن خوشبخت سن

خاطريمه ده ينده

قوشا خطلر

آناميزا «قيز» اولدوق

بيزيم وطن چؤره يي

آييرما

آرزو چلنگي

اوروج بايرامينيز مبارك اولسو2

محتشم قايا 

نه گؤزل دير آنا وطن

كيشي

وطن داردا قالاندا

ايتيرمه، اؤولاد

قوشون آنا يانغيسي

شعردي

گئدن گئدير

كؤرپه مشيلتيسي

اول، وعده سينده

كوسموشم

دئدي، نيه تك قالميسان

گئتدي

تاپمازسان مني

ياشانان گونلر

كاروانيم 

بختيمه چيخميسان،ـ دئدي

بنزر

شهرتي وار

اولمادي

بسدي دئيلمي
قاغاييلار.

منيم چالماچيم

گناهي نه دير

دئدي، كيمه گرك دي

اولاق وتولكي

هرشئي اؤتوب كئچندي

آداملار

ساغ اول، آي آغاج

قالمادي

قوجاليقلا باريشان

ياشاماقدان دويمارام

بابانين گوجو

كؤنول دولوسو

غيرت اودور

انسان 

صدا

مني مندن سوروش

دونيا دوزَلر، بابا

مهلت ايستيرم اولو تانريدان

اولو تانريدان اوم مكافاتيني
حاقين درگاهي

سنين كيمي گؤزل بيرآلله يم وار

اولو تانري‏! اوز توتورام درگاها،

بودونيادا نه،آه م وار.

بوندان آرتيق ايستميرم من داها،-

سنين كيمي گؤزل بيرآلله يم وار.

آغيل وئردين سئچه آغي قارادا،

دوستلوق اولا،سوكئچمه يه آرادان.

آلتي گونده يئري- گويي يارادان،

سنين كيمي گؤزل بيرآلله يم وار.

نه يه گرك اؤز-اؤزونو چوخ اؤين،

تلخك كيمي اؤزگه لره باش اَين.

كايناتي اولدوزلارلا بزين

سنين كيمي گؤزل بيرآلله يم وار.

اَلينله بزنير عمرون سارايي،

گؤز اوسته قويوروق وئردين پايي.

اداره ائله ين گونشي،آيي...

سنين كيمي گؤزل بيرآلله يم وار.

قرآنه كريمه بيزه بخش ائدن،

بوتون يئراوزدنه اونونقش ائدن؛

بيزه دونيا قدر گذسته گئدن

سنين كيمي گؤزل بيرآلله يم وار.

تانري وئرگي سيزدير سوزوم صحبتيم،-
ديري ميثل سيز عمرزينتيم.

عالمه سيخمايان صاف محبتيم،-

سنين كيمي گؤزل بيرآلله يم وار.

داغلاري تيتردن كولك اَسديرن،

قلنجا گوج وئريب شري كسديرن،

گئجه ني،گوندورزو نوبه لشديرن

سنين كيمي گؤزل بيرآلله يم وار.

انسان پشمان اولار چوخ ياتدغنا!

اؤزونه بستاننه داش آتديغينا،

بول – بول روزي وئررن ياراتدغنا

سنين كيمي گؤزل بيرآلله يم وار.

يخيلان انساني گؤيه قالديران،

سمالار قوينوندا كورپوسالديران.

حاققا،عدالته ظفرچالدران

سنين كيمي گؤزل بيرآلله يم وار.

حسنونباشدان–باشا باهاردير،يازدير؛

قلبين نغمه دولو كماندير، سازدي

تورپاغي نه قدر اوپسمده آزدي،

سنين كيمي گؤزل بيرآلله يم وار.

حيات يولوموزو اشيقلانديران،

ابدي سونمه ين چراغ يانديران،

بوگوني، صاباحي بيزه آنديران

سنين كيمي گؤزل بيرآلله يم وار.
حكمتين،قدرتين،بول مرحمتين

يئتيركمينه كلي ملتين.

اَلينده هچ بيرشئي دئيلدي چتين،

سنين كيمي گؤزل بيرآلله يم وار.

سالماييرسان هچ بير شئيي ديردن،

مين بير اولور بيرتورپاغا دوشندن.

ايسته ينده قارا داشي گؤيردن

سنين كيمي گؤزل بيرآلله يم وار.

سنين اَلينده ديرخيرده،شرده؛

خاليقي اولدوغون جمله بشرده.

چاره ايله ييرسن مين جوره درده،

سنين كيمي گؤزل بيرآلله يم وار.

گؤره بيلمه سك ده سنين اوزونو،

هرآن ائشيديريك نورلو سؤزونو.

بيزه گؤستريرسن يولون دوزونو.

سنين كيمي گؤزل بيرآلله يم وار.

سن بيزه وئريرسن ديني- ايماني؛

هامينين سنه دير بوتون گماني.

نا اميد قويمورسان سندن اوماني،

سنين كيمي گؤزل بيرآلله يم وار.

اوز توتوب درگاها تئز گئديرم كي،

يولومون آيريجي اولماسن ايكي!

ياراتديغين قدر شكر ائديرم كي.

سنين كيمي گؤزل بيرآلله يم وار.

هله چاتماسامدا كاما دويونجا،

من سنه بورجلويام عمرون بويونجا.

دونيادا اَن يوكسك، اوجادان اوجا

سنين كيمي گؤزل بيرآلله يم وار.

سنين تك مثل سيز بير وارليق هاني،

گلستان ائتميسن بوتون جهاني!

سنه قوربان اولسون اژدرين جاني،

سنين كيمي گؤزل بيرآلله يم وار.

6-7 نوامبر 2002
دونيا  گؤزل دونيادی

اَزل گوندن بيلنمير

نه ياخيني، نه يادی.

قدير بيلن يانيندا

دونيا  گؤزل دونيادی

گونشي وار، آيي وار؛

هر نعمتدن پايي وار.

کيم دئيرکي تايي وار،

دونيا  گؤزل دونيادی

جئيران قاچار چؤلونده،

صونا سوزر گؤلونده.

اؤز عطری وار گلونده،-

دونيا  گؤزل دونيادی

کمانليدی، تارليدی،

باغ- باغچاسی بارليدی.

داغلاری وقارليدی،

دونيا  گؤزل دونيادی

کؤنول آچان يازی وار،

کمانی وار،  سازی وار

گلين کيمی نازی وار،

دونيا  گؤزل دونيادی

بول نعمت وار باغندا،

آرانيندا، داغيندا.

گزيريک قوجاغيندا،

دونيا  گؤزل دونيادی

پوزولمازدی آهنگی،

اؤز حسنی وار، اؤز رنگی.

قشنگلرين قشنگی،-
دونيا  گؤزل دونيادی

يانيم اولسا جانيندا

جوشار قاينار قانين دا.

همدم اولسان يانيندا

دونيا  گؤزل دونيادی

چوخ گئنيش دير اوره يی،

بولدور دوزو، چؤره يی.

هاميميزين گره يی،-

دونيا  گؤزل دونيادی

بيلينمير اؤز سوی آدی،

نه ياخينی ، نه يادی.

تانری وئريب بوآدی،-

دونيا  گؤزل دونيادی

گئيب گؤزل بير دونو،

نه ايلکی وار، نه سونو.

کورلاماساق بيز اونو

دونيا  گؤزل دونيادی

لعل اولسا دا سؤزوموز،

چمنيميز،دوزوموز،

يئنه دويمور گؤزوموز.

دونيا  گؤزل دونيادی
عزيز، وفالي دوستوم

اولور كؤنول همدميم

سؤزو شفالي دوستوم.

قويمور اولا بيرغميم

عزيز، وفالي دوستوم.
كمانمدي، تارمدي،

باغچامداكي بارمدي.

اَن قيمتلي وارمدي

عزيز، وفالي دوستوم.

گؤزلريمين نورودو،

بولاق كيمي دورودو.

قلبيمين غرورودو

عزيز، وفالي دوستوم.

بالدان شيرين سؤزومدو،

اوره يمه دؤزومدو.

نورلا دولو گؤزومدو

عزيز، وفالي دوستوم.

هرقيديمه قالاندي،

بوينوما قول سالاندي.

تئز كؤنلومو آلاندي

عزيز، وفالي دوستوم.

يارانب نور ساچماغا،

باغلي قاپي آچماغا.

قاناديمدير اوچماغا

عزيز، وفالي دوستوم.

تئز كمكه گلدي،

دانشاندي، گولندي.

قدير- قيمت بيلندي

عزيز، وفالي دوستوم.

عصاسي دير اَليمين،

اَزبردير ديليمين.

اولادي دير اِليمين

عزيز، وفالي دوستوم.

قاپمزي آچاندا

ائويم گولور او آندا.

سئويمليدير هر ياندا

عزيز، وفالي دوستوم.

دوستلارما او تن دي،

دوشمنيمه دوشمن دي.

هم اؤزودو،هم مندي

عزيز، وفالي دوستوم.

توتدوغو يولو حاقدي،

كورشالماين ياراقدي.

حاقدان يانان چراغدي

عزيز، وفالي دوستوم.

قايغي يوكو چكندي،

يولومدا گول اَكندي.

جانندان دا كئچندي

عزيز، وفالي دوستوم.

6 يانوار 2002

آي ده لي كؤنول

داغلارين باشني دومان،قارآلير،

انتظار ايچينده صبريم دارالير.

كوسنده كؤنلونو نازلي يارآلير،

نه دن گيلئيليسن،آي ده لي كؤنلوم؟

بولودلار سمادا دولور،بوشالير،

سورونه- سورونه هارا باش آلير؟

قارتال دا زيروه ده خيالا دالير،

نه دن گيلئيليسن،آي ده لي كؤنلوم؟

چاتماق ايستَيرسن آرزو- كامينه،

محتاجمي قالمسان سؤز الهامنا؟

گَل شراب دولدوراق عشقين جامنا،

نه دن گيلئيليسن،آي ده لي كؤنلوم؟

باغچادا شوق ايله اوخويور بولبول،

عطريني عالمه ساچر قزل گل.

اوركدن سئوينيب سن ده اوخو،گل؛

نه دن گيلئيليسن،آي ده لي كؤنلوم؟

كؤكلريك اِللرين دينن سازني،

دينله يك نغمه لي خوش آوازني.

گَل چكك بيرليكده يارين نازني،

نه دن گيلئيليسن،آي ده لي كؤنلوم؟

دريايا غرق اولان يوخسا گمين وار؟

سني اوووندورمور نه كمان، نه تار.

اژدرتك يانمجل اؤز همدميم وار،

نه دن گيلئيليسن،آي ده لي كؤنلوم؟

باشنا قويموشام الهام تاجني،

اوقدر دادمشام شيرين،آجني...

بلكه تاپا بيلديم من اَلاجمي،

نه دن گيلئيليسن،آي ده لي كؤنلوم؟

بوقدر غم چكمك ايندي هدردي،

ياخشي دا، ياماندا گلدي- گئدردي.

سنينده درديندي اژدرين،

نه دن گيلئيليسن،آي ده لي كؤنلوم؟

20 يانوار 2000
شاعر گرك قوجالماسين
خوش گونلرين حسرتينده،

انتظاردا اِل قالماسن.

شعر- صنعت صحبتينده

شاعر گرك قوجالماسن.

«اوا» چخن هردن- هردن،

الهام آلسن گؤزلردن.

گل آلاندا گل اَللردن

شاعر گرك قوجالماسن.

وصف اِله سين قونچه گلو،

جه جه وران شوخ بولبولو.

سياح كيمي گَزسين چؤلو

شاعر گرك قوجالماسن.

شلاله ني اؤزو گورسون،

نغمه سيندن چلنگ هورسون.

خالًي لاله،چيچك درسين،

شاعر گرك قوجالماسن.

تار- كماني ديله گلسين،

خوش صداسي اٍله گلسين.

جئيران- چويور چؤله گلسين،

شاعر گرك قوجالماسن.

كؤنول ائوين عشق آلاندا،

شيرين جانا اود سالاندا،

همدمينه تن اولاندا

شاعر گرك قوجالماسن.

گؤزللريني يار سؤزونده،

ساچلارينا گل دوزنده،

جفاسينا يار دؤزنده

اژدر گرك قوجالماسين.

28 يانوار 2001

آچيل،گللريم،آچيل
گلدي نوروز بايرامي،

آچيل،گللريم،آچيل.

گللر،شادلانير هامي،

آچيل،گللريم،آچيل.

قونچه لنين،آچلن،

سرالانسن سطرينيز.

كؤنلوموزو اوخشاسن

شفا وئرن عطرينيز.

چمنلرده سايرشن،

شادليق اوچون اوزولون.

ساچلارنا قزلارين

اينجي- اينجي دوزولون.

توي- بايراما گئدنلر

سيزدن چلنگ توخوسون.

تار-كماني اِلرين

هزين- هزين اوخوسون.
اؤز كماني گوووشسون

سئونلرين مورازي.

بير كيمسني گؤرمه يك

طالعيندن ناراضي.

گلدي نوروز بايرامي،

آچيل،گللريم،آچيل.

گولور،شادلانر هامي،

آچيل،گللريم،آچيل.

آي دنيزده چيمنده

سويا دا آي ياراير،

اؤزو دوشور كمنده،

ساچلارني داراير

آي دنيزده چيمنده.

گؤزللشير گل كيمي،

نور تؤكولور سئل كيمي.

آچلير كؤنول كيمي

آي دنيزده چيمنده.

كمان كيمي ديللنير

سونبول اولوب تئللنير.

دالغالاردا يئللنير

آي دنيزده چيمنده.

سيغال چكير اوزونه،

ايشق گلير تئللنير.

وورغون اولور اؤزونه

آي دنيزده چيمنده.

سولار آلر قوينونا،

قولون ساليربوينونا.

من حئيرانام اوينونا

آي دنيزده چيمنده.

گلين كيمي نازلان

كؤنول تاري سازلانر.

گؤر نئجه پروازلانير

آي دنيزده چيمنده.

سينه سيني مرد گرير،

اؤرپييني گئن سرير.

جمالني گؤسترير

آي دنيزده چيمنده.

باخاندا گؤز اوخشاير،

اؤزونو خوشبخت ساير.

يارم اونا اوخشاير

آي دنيزده چيمنده.

23  يانوار 2003
بولبولون شكايتي

عشقيندن شكايت ائيله دي بولبول:

باغرمي يانديردي سولاندا هر گل.

دئديمكي،عشقيندن ناگمان اولما؛

سمادا بولودتك بوشالما،دولما.

سنين كي سسيندن جه- جه چيلنير،

اويانير يوخودان گل قونچه لنير.

دئدي:ياز گلنده من ده گولورم،

نه لر چكديمي اؤزوم بيليرم.

ياندرب ياخسا دا چؤلوم اؤزگني،

سانما اوقدرده بخته ور مني.

انتظار ايچينده دردي- سرم من،

باهاردان باهارا بخته ورم من.

«چؤرك بول اولاسا باسيلماز وطن»

ص.وورغون

تورپاغا سالمايان محبتيني

چكديي زحمتين بارني درمز.

يغسا دا دونيانين ناز- نعمتيني

بير تيكه چؤريين يئريني وئرمز.

اَكينده،بيچينده،تاخل يغاندا

تانريا خوش گلر هر نيتيميز.

كيمسنين يادندان چخمر بير آن دا

چؤركله باغلانان اونسييتيميز!

اٍل- اوبا تويوندا... خيريده،شرده

سفريه بيرينجي دوز- چورك گلير.

ميثلي ـ برابري يوخدور بشرده،

چؤريي بول اولان ميلت يوكسلير.

كؤرپه «په په»دئيب كؤكه يئينده

آچلير ائينه سي،گولور گؤزلري.

آناسي يانندا «تهنه» دئينده

كؤنلونو اوخشاير اونون سؤزلري.

چؤركدير دونيادا اَن يوكسك ده ير،

او گليب حياتا «قرآن» دان قديم.
دوستلوغو پوزان كيشيلر دئير؛

«كسدييم چؤركدن كئچه بيلمه ديم!»

باشنن تاجي دير مين بير نعمتين،

بير توتولور تورپاق ايله او دا تن.

اِل ـ اوبا ساخلايار ناموس،غيرتين...

«چؤرك بول اولاسا باسيلماز وطن!»

1 يانوار 2002

ايران خالقي

ايران خالقي متين دي،

ياخشي،پيسي سئچندي.

وطن دارا دوشنده

جانندان دا كئچندي.

توكنمز ثروتي وار

بول بهره لي باغنين.

ياخشي بيلير قدريني

هر قارش تورپاغنن.

توتوب حاقين يولونو،

ايستمير قدين اَيه.

دوستا آچر قولونو،

باش اَيمه يير اؤزگه يه.

سفره سينده نعمتي...

بولدو دوزوـ چوريي.

سخاوتي توكنمز،

چوخ گئنيشدير اوره يي.

يارانبدير جفاكش،

قديرـ قيمت بيلندي.

چتين گونده، دار گونده

تئز كمه يه گلندي.

چوخ سناقدان كئچيريب

هم ياخني،هم يادي.

داغلار كيمي دؤزوملو،

سارسلمايب قايادي.

پوزولمادي بير آن دا

دوز مسلكي، دوز آندي.

تلاطملي جهاندا

چوخ اوغورلار قازاندي.

عدالت وار جانندا،

متين دير عشقي، سؤزو.

اولو تانري  يانندا

هميشه آغدي اوزو.

آنا قلبي وطن دئدي

كؤنلوم اوچدو قاراباغا،

ائنديم دوزه، چخدم داغا.

قوجاغندا گؤرپه چاغا

آنا قلبي وطن دئدي.

هجران اودو ياندي،ياخدي؛

گؤزو ياشلي منه باخدي.

آچلمادي يئنه باختي...

آنا قلبي وطن دئدي.

غيرت دويدوم چوخوسوندا.

قيزيل گلون قوخوسوندا.

گئجه لر ده يوخوسوندا

آنا قلبي وطن دئدي.

بئشيكده كي كؤرپه بالا

ايسته مزكي نيسكيل اولا.

لايلاسيني چالاـ چالا

آنا قلبي وطن دئدي.

پروانه تك اودا ياندي،

حسرت چكن باغري قاندي.

پوزولمادي عهدي،آندي...

آنا قلبي وطن دئدي.

خياللارا دالاـ دالا.

عمروـ عمرو سالير يولا.

گؤزلري ده دولاـ دولا

آنا قلبي وطن دئدي.

يوردسوز عمرون ديله يينده

دادي اولماز چؤريين ده!

ساري سيملي اوريينده

آنا قلبي وطن دئدي.

قرق تئللي ائل سازندا،

الله!- دئين آوازندا،

سحر، آخشام نمازندا

آنا قلبي وطن دئدي.

18 اكتبر 1998.

اسگر نغمه سي

قلبيندن سوزولن آنا تورپاغن

مهربان سه سيدي اسگر نغمه سي.

وطنين كؤكسونده نورلو چراغن

عشقي، هوسي دير اسگر نغمه سي.

كؤرپه ده اوخويور كيچيك ياشندا،

ديلينده سه سلنير عادي داشندا.

عؤمرونو كئچيرن بئشيك باشيندا

آنا نفسي دير اسگر نغمه سي.

شفقلر يايلر سؤكولنده دان،

ايگدليك بخش اولوب بيزه بينادان

عزيز اولادنا آتا ـ آنادان

قلبين نامه سيدي اسگر نغمه سي.

قارال تك زيروه دن آشاغي ائنمز،

آتش دن يارانب،عشقينده سؤنمز.

داغ كيمي اَيلمز، چاي كيمي دؤنمز

سينه گرمه سيدي اسگر نغمه سي.

كئچيلن يولوموز اولسا دا چتين،

سيناق دا بركييب اولموشوق متين.

الله ين وئرديي حاق ـ عدالتيتن،

تانري نن سسي دي اسگر نغمه سي.

گؤزلرده اميدي كاما يئتيرن،

يولوموز بويونجا چيچك بيتيرن،

وطنه، تورپاغا اوغور گتيرن

ظفر نغمه سي دي اسگر نغمه سي.

26 دكابر 1999

اي غيرتلي دونيا مسلمانلاري ن.گنجوي

ياتانلارا ياخشي باخ، بو غفلتي ترك ائله.

گؤركي هارا گئديرسن، آخريني درك ائله.
اي غيرتلي دونيا مسلمانلاري،

بيليرم، تملدن گوجلو نرسينيز!

فقط اونوتماين چتين آنلاري،

يوخسا ديزيزن ـ ديزين سورونرسينيز!

پرن ـ پرن دوشن گئتمز ايرلي،

قرماق چتين اولار دشمنين ديزين.

تك اولسا ايگيدين قاتلانار اَلي،

نه واخت بيرليينيز اولاجاق سيزين؟!

تانري نن حاق يولوـ دوغرو يولو وار،

او يولا گئتسينيز اوغور گتيرر.

اولسا آرانزدا اينام، اعتبار

سوسوز صحرانز دا چيچك بيتيرر!

كيشيليك، صداقت، وفالي دوستلوق...

ايش ايله دوز گلن سؤزونوزده دير.

اوممايين مرحمت، كمك اؤزگه دن،

گوجونوز، عزمينيز اؤزونوزده دير!

زامان درياسنا نظر سالسانز،

فرتنا قوينوندا اوزور گمينيز،

بير جاندا قوووشوب متين اولسانز،

داها اولماياجاق غصه ـ غمينيز!

مسلمان اودوركي، وئرسين اَل ـ اَله،

سناقلار اونونده ائركن اويانسن!

گوونسين بيرليه ـ محكم تمله،

فراوان ياشاسان، مغرور دايانسان!

خيرخواه گورونون اؤز گؤزونوزه،ـ

دئدي بو سؤزلري مدرك بير قوجا.

سيز آرخا اولسانز اؤز ـ اؤزوزنه،

اوزونوز آغ اولار، باشنز اوجا!

15 آپريل 2001

ايسترم

گؤرسم كي، بير كيمسه دايانب كوسكون،

قايغملا كؤنلونو آلماق ايسترم.

بؤلوب سئوينجيمي اونونلا هر گون،

لقمان تك قيدينه قالماق ايسترم.

اسيري دئييلم شانن ـ شهرتين،

گوجونه بلدم اصيل غيرتين.

قلبلردن يوزولن صاف محبتين

وصال كؤرپوسونو سالماق ايسترم.
گزيب دولانسام دا بوتون عالمي،

كؤكسومده ساخلارام دوغما اؤلكه مي.

ائللرين اوستونه ساليب كؤلگه مي،

وقارلي بير چنار اولماق ايسترم.
مئشه ده

قش اؤتوب عطيرلي باهار گلنده

طبيعت خيالا دالر مئشده،

سمايا چكيلير دوماندا، چنده،

بولاقلار زومزومه چالر مئشده.
داغلارن كؤنلونون ديللنير تاري،

چكيلير چيسكيني،اريير قاري.

مجرايا سيغمايان جوشگون چايلاري

هر يانا سس ـ صدا سالر مئشده.
دسته ـ دسته اوچان قوشلار اوخوشور،

اوركلرين كدرـ غمي سو‏‏‏‏‎‎و‎‎‎‏‏وشور،

گول بولبوله، بولبول گُله قوووشور،

بير وصال گؤروشو اولور مئشده.

سلدرم قايالار وريب باش ـ باشا،

مامردان سورمني چكيبلر قاشا.

ميوه لر شيريه، آغاجلار ياشا،

چيچكلر عطيره دولور مئشده.

گلنده چيسكيني پاييز آيينن،

قسمتي خزاندي عؤمور پايينن.

پاليدن، اولاسن، آغجاقاينن

گؤزلري نيسگيلله دولور مئشده.

تورپاقدان گوج آليب اوجالان باشي ـ

بير آغاج كسنده بيرنانكؤر، ناشي،

قايالار دؤزمه يب تؤكور گؤز ياشي،

مامر ساچلاريني يولور مئشده.

كؤنول! بو يئرلرين قايغيسني چك:

گوشلارن ديلينده سوسماسين جه ـ جه.

باخمسز اولاندا نه قدر چيچك

هله آچلمامش سولور مئشده.

آغاجلار اوتانر اولان دا چلپاق،

اونلارين حياسي،آبرو دي يارپاق.

گئنيش نفسيني آنامز تورپاق

بير اورك دولوسو آلير مئشده.

انسانين توكنمز عشقي، هوسي،

بوداقلار اوستونده قوشلارين سسي،

دونيادا ان تميز حيات نفسي،

نئچه خاطيره لر قالير مئشده.

سن گلو اينجيتميسن
بوردا قويوب گلونو

سؤيله،هارا گئتميسن.

ايندي گَل آل كؤنلونو،

سن گلو اينجيتميسن.

سنه وئريب عطريني،

زنبق كيمي چتريني.

گل عزيزله خطريني،

سن گلو اينجيتميسن.

قولونو سال بوينونا،

بوسن خوش گلسين اونا.

اليني سال قوينونا،

سن گلو اينجيتميسن.

اوزونه گوله ـ گوله

اوقاتني خوش اِله.

گتير اونو سن ديله،

سن گلو اينجيتميسن.
گؤزونه ديك گؤزونو،

نازلانديرسن اؤزونو.

اوزونه سورت اوزونو،

سن گلو اينجيتميسن.

سالام يئره اليندن،

قوخولا تر تئليندن،

كؤنول ايسته گولوندن،

سن گلو اينجيتميسن.

3 فورال 2003
اولولار ياشاير

خانم حضرتي فاطمه نين (ع) عزيز خاطيره سينه

دونيايا مقدس گليب دؤرد قادن،

تانري درگاهنا اوجالديب آدن!

آليه موسانن چتين آنندا،

بؤيوك حاق قازاندي اونون يانندا.

دونيايا بخش ائتدي مريم عيساني،

نور ايله بزَدي بوتون جهاني!

خديجه مقدس اولاد دوغولدو،

دينه صاديق ايلك شخص ـ او قادن اولدو.

اولو پيغمبره ايمان گتيردي؛

اسلام يولوندا چيچك بيتيردي...

فاطمه نورايله گلدي حياتا،

دونياجا سئويندي پيغمبر آتا!

اوزونو چئويردي قادير الله ها،

«اسلام ـ عليكم» دئدي بير داها!

ابوبكرـ او مدريك آغساققال بابا،

قريشلر يوردوـ گؤزل ائل ـ اوبا

تانريدان دين اوچون اصيل پاي آلدي،

نورلا بديرلنميش گؤيده آي آلدي!

فاطمه بؤيويوب دولدوقجا ياشا،

ياخين همدم اولدو دوستا،سيرداشا.

قيسمتي يازيلدي امام علي يه،

تانري ياراتديغين بئله بلييه!

هنرله گئچيردي هر بير چتيني،

گؤستردي ان عالي صداقتيني!

گورردو مسلكي، ديني، ايماني...

ايناملا دف ائتدي ان چتين آني.

اصلا آلدانمادي قزلا، زره...

گردي سينه سيني مشقتلره!

گؤستردي هر يئرده اؤز غيرتيني،

خيالا سغمايان سخاوتيني!

اورك ملهمي ايدي سؤزوـ صحبتي،

توكنمك بيلمين بول مرحمتلي!

اينجه خلقتينده بير حكمت واردي.

نااميد اولانا شفا پايلاردي.

ديليندن بير كلمه چخمازدي آجي،

عقلي، كامل ايدي باشنن تاجي!

ظلمت قارانليقدا ايشق ساچردي،

باغلي قفيللاري گريب آچردي.

آلتندا سرپمزدي سيريين آتي،

زنگين خزينه دي معنوياتي!

تانري دان خوش ديلك او ديلَييردي،

انسانا انسانلق نقش ائلَييردي!

او، حاقين يولوندا دؤندو چراغا،

اوزوندن،گؤزوندن نور ياغاـ ياغا.

كمال دريايدي، ذكاسي نورلو،

آمالي اولويدو، يولو اوغورلو!..

زره جه بيلمزدي كدر ده، كين ده،

دونيايدي آتايا محبتينده،

دئييردي: آلله دا، آتا دا بيردي،

آتاسني دونيا قدر سئويردي.

هوسله چكيردي اونون نازني،

تشنه ايدي دينله سين خوش آوازني...

صدقي ايله ايسته دي هر نعمتيني،

قازاندي تانري دان مرحمتيني!

وئردي بهره سيني كؤنلونون آندي:

حسن، حسين كيمي امام ياراندي!

گوجلندي اسلامين «حاق» دئين سسي،

قلبلري بورودو شفا نفسي.

اللرينده قلينج،ديزينده تپر،

هر بيري قازاندي مثيل سيز ظفر.

اونلار فدا اولدو اسلام يولوندا،

تانري نين قدرتي دين اولدو اوندا!..

باخ بئله يئنيلمز متين بير قادن،

اوجالتدي گؤيلره شرفلي آدين!

بئليدي حياتا اونون باخشي،

بوتون كايناتن اولدو ناخشي...

بير شيرينين خاطرينه
نه گؤزلدير،ـ دئيرلر،ـ

قزل گلون چترينه.

يوز آجني يئييرلر

بير شيرينين خاطرينه.

ياخين، اوزاق يارشير،

بيرـ بيرينه قارشير.

كوسنلرده بارشير

بير شيرينين خاطرينه.

تارـ كمانم ديللنير،

ساري سنبل تئللنير.

سحرلرده گللنير

بير شيرينين خاطرينه.

بلبل گله قوووشور،

دردي ـ غمي سوووشور.

يادلار گلير يوووشور

بير شيرينين خاطرينه.

ائل كؤرپوسو سالنير،

گؤزل ماهني چالنير.

كوسن كؤنول آلنير

بير شيرينين خاطرينه.

صاف محبت كيچيلمير،

ياد اينينه بيچيلمير،

دوزـ چؤركدن كئچيلمير

بير شيرينين خاطرينه.

آنا اولاد ديله دي،

كؤرپه سيني بله دي.

بونو تانري ائلدي

بير شيرينين خاطرينه.


آخار چايلار چاغلادي،

چوخ كؤرپه  لر تاغلادي.

اژدر يارا باغلدي

بير شيرينين خاطرينه.

تانري گورور هر يئرده، ـ

ياخشي، پيسي سئچيرده.

گناهلاردان كئچيرده

بير شيرينين خاطرينه.

27 يانوار 2003
 تبريزيم

تبريزيم، تبريزيم، آنا تبريزيم،

اؤولادتك باغليام سنه تبريزيم.

اوره ييم دؤيونور عشقينله سنين،

فسونكار عالم دير گلون، چمنين.

كؤكلنيب اوخويور كمانن، تارن:

چكيلير دومانن، ارييرقارن.

سيننده نغمه لي قوشلارين سسي

ائللره بخش ائدير حيات نفسي.

اولدوزلار برق وورور نورلو اوزونده،

آرزولار گللنير سنين گؤزونده.

بؤيوك وقارندي ساوولان داغي،

آخارـ باخارلدي گللو يايلاغي.

بلبلون عشق ايله هر باهار چاغي

آچيلير گللرين ياقوت دوداغي.

ائلين اويلاغيدير آرانن، داغين؛

بارلي ـ بهره ليدير آنا تورپاغم.

كامينه يئتديكجه آرزوم،ديلييم

سفره نده بول اولور دوزون، چؤريين.

غيرتدن يارانيب اوغلون، قزين؛

گونشدن نورلانير طالع اولدوزون.

اؤلادين دولدوقجا درين كمالا،

انتظار قوووشور شيرين وصالا.

تانري مرحمتي ـ كؤنول يارن وار،

صنعت تاجداري شهريارن وار.

حكمتي دريادر «حيدربابا» نين،

اودور افتخاري ائلين، اوبانين.

مغرور يارانمسان ازلدن بري،

ايگيدلر مسكني، هنر شهري.

خالقين حاق يولودور سنينده يولون،

باسلماز تورپاغن، قاتلانماز قولون.

سنينله نورلانر عؤمرون باهاري،

كاروانن يؤن آليب گونشه ساري.

كؤزرير هر اودو، اوجاغي؛

يانب شعله ساچر اميد چراغي.

هر سحر اسنده باهار نسيمي،

سنه ماهني قوشور قلبيمين سيمي.

دونيادا جاندان دا سنسن عزيزيم،

تبريزيم، تبريزيم، آنا تبريزيم!

آنامين سفاريشي

يئتيرين سؤزومو اوغلوم اژدره،

مئيليني ائللره سالماغا گلسين.

دئين كي، گركسن آنان منظره يه،

آتا اوجاغندا قالماغا گلسين.

ائل ـ اوبا قوينوندا گزسين دويونجا،

كؤنلو فرح لنسين عؤمرو بويونجا.

بوي آتيب قالخبدر اكديي يونجا،

كرنتي حاضردر، چالماغا گلسين.

گؤزل نؤوراغي وار بوردا هرنين،

قلبي مفتون اولور گليب گؤرنين.

قوينو گل ـ چيچكلي قوملو دره نين

حسنونو سئير ائديب دالماغا گلسين.

گؤروب آرامزدا عهدي، ايلقاري،

هميشه ساخلاسين دوز اعتباري.

يامان گؤزللشيب كند قزلاري،

بيريني اوغلونا آلماغا گلسين.

كهنه داخمالاري تامام سؤكموشوك.

حياطده باغ سالب، ديريك اكميشيك.

بوياي دا سودان چوخ كورلوق چكميشيك،

بو ايشه بير چاره قلماغا گلسين.

توتوب حاق يولونو آتاـ بابانن،

قالسين قايغسنا يوردون ـ يووانن.

اولسون قلب همدمي ائلين ـ اوبانن.

كندينده آغساققال اولماغا گلسين.
جوانلقدا قالدي گؤزوم
ايللر گليب نئجه كئچدي،

هئچ بيلمديم بونو اؤزوم.

گنجليك چاغم هارا كؤچدو؟

جوانلقدا قالدي گؤزوم.

كؤنول آچدي بير گؤزله،

دئدي: منه سن گؤز ائله.

دئديم: كاش كي، ايش دوزله؛

جوانلقدا قالدي گؤزوم.

آرزو دولو بودونيادا

خوش گونلريم دوشور يادا.

او آتلدي، من پيادا،ـ

جوانلقدا قالدي گؤزوم.

بولبول ايديم گل باغندا،

عؤمرون اؤتن گنج چاغندا؛

اورك آچان نؤوراغندا،ـ

جوانلقدا قالدي گؤزوم.

داغ دؤشونون چيچيينده،

قزل گلون لچه ينده؛

گؤزَللرين گؤيچينده،ـ

جوانلقدا قالدي گؤزوم.

جئيرانلارين باخشندا،

داغ چايينن آخشندا؛

عؤمرون ـ گونون ناخشندا،ـ

جوانلقدا قالدي گؤزوم.

شلاله نين گور سسينده،

ياشاماغن هوسينده؛

بو حياتين نفسينده،ـ

جوانلقدا قالدي گؤزوم.

تانريمزين خصلتينده،

آنالارين عصمتينده؛

طالعمين قسمتينده،ـ

جوانلقدا قالدي گؤزوم.

2 ايول 1999
ائله ياشا

ائله ياشا بو دونيادا

هر اورك ده سؤزون اولسون.

كؤنوللري ايسينديرن

اوجاغندا كؤزون اولسون.

ائله ياشا بو دونيادا

قاتلانمايان ديزين اولسون.

خاطره تك دوشن يادا،

سيلينمه ين ايزين اولسون.

ائله ياشا بو دونيادا،

ائل يانندا اوزون اولسون.

عؤمروـ گونو وئرمه بادا،

نيتي توخ گؤزون اولسون.

ائله ياشا بو دونيادا،

نه بيرچيچك، نه گل سولسون.

جانم سنه اولسون فدا،

كؤنوللره سئوينج دولسون.

ائله ياشا بو دونيادا،

بول بهره لي دوزون اولسون.

نه قان گرك، نه ده قادا،

عؤمرون پايي ـ اوزون اولسون.

ائله ياشا بو دونيادا،

مرد اوغولون، قيزن اولسون.

هر گليشي بير خوش صدا،ـ

خزان بيلمز يازن اولسون.

ايكي كؤنول بير اولاندا

(ماهني)

موسيقي سليمان علي عسگرفوندور.

ايستك، آرزو يئتيركاما

ائل قئيدينده بيز قالاندا.

طبعيم گلير گور الهاما

ايكي كؤنول بير اولاندا.

نازلي ـ نازلي اوزور گؤلده،

سو سوناسي بيزيم ائلده.

عطيرلنير قزيل گل ده

ايكي كؤنول بير اولاندا.

آنالارين شيرين سؤزو

شادلاندرر عؤمروموزو.

سئونلرين گولور گؤزو

ايكي كؤنول بير اولاندا.

يارين اينجه جمالنا

باخان دئير: خوش حالنا.

حجران يئتير وصالنا

ايكي كؤنول بير اولاندا.

ائل ـ اوبانن شن نؤوراغي ـ

شفق ساچير چيل ـ چراغي.

داغ اوستونه قويور داغي

ايكي كؤنول بير اولاندا.
چايلار سالير هاراي ـ هشير،

دره لرله هئي اللَشير.

صحرالاردا گؤزللَشير

ايكي كؤنول بير اولاندا.

فرحيميز آشيب ـ داشير،

دنيز كيمي حدي آشير.

دوزـ چؤرك ده حلاللاشير،

ايكي كؤنول بير اولاندا.

آنا يوردو گزه ـ گزه،

حئيران اولدوم نورلو اوزه.

مين بركت گلير دوزه

ايكي كؤنول بير اولاندا.

بار بوداغي يئره ديير،

باغبان باخيب گولومسه يير.

نه گؤزلدير حيات،ـ دئيير،

ايكي كؤنول بير اولاندا.

ائل ـ اوباميز شربت ايچير،

دوز ايلقاري همدم سئچير.

عؤمرو ـ گونو خوشبخت كئچير

ايكي كؤنول بير اولاندا.

مدريكلر

ازلدن تانريميز بويوروب بئله:

مدريكلر گركدي اوبايا، ائله.

يولوندان چخاني قايتارسن يولا،

همُتي قويموسان بولودتك دولا.

شيطان فيتوا وئريب بير قان سالاندا،

فيتوانين اوستونو آلسين بير آندا.

قويماسين چئوريله قغيلجم اودا،

عادي بير جوجه ده گئتمه سين بادا.

بيرگل ده سولماسين ائلين باغندا،

بلبل عؤمور ائتسين اوخوماغندا.

كؤنوللر ملكونده كؤرپو ياراتسين،

بير مسلك عشق ايله خالقي اوياتسين.

الله دان خوش كلام، گتيرسين،

ائليمي، اوبامي كاما يئتيرسين.

اوجالسين آدين

خالقيميزين يوكسك لياقتلي اوغلو،

قديركئش و خيرخواهي، گؤزل شخصيت

عارف آليشانوا

آغاج وار توكنمير باري، بهره سي؛

بول نعمت وئرمكدير عشقي، هوسي.

بوتون بوداقلاري بارلا دولودور،

غيرت آغاجن دا عؤمور يولودور!

سنين ده آغاج تك كؤك ـ سوي آدين وار،

خيرخواه عملين، اوجا آدين وار.

محترم بير نسلين قول ـ قانادسان،

آتا اوجاغنين مرد اؤولادسان!

وقارن داغ كيمي شاه غورورلودو،

اوره يين گئنيشدير، اوزون نورلودو.

ماهير زرگركيمي قدير بيلَنسن،

دوستلوقدا محكم سن، كارا گلنسن!

اينامدا متين سن، سؤزونده قطعي؛

قلبينده چاغلايير ائل محبتي.

هله گنج ياشيندا گؤروردوم كي سن

مدريك كشيلرتك آقايانه سن!

باغلي سان بو خالقين حاقي ـ سايينا،

ياخشليق ائله مك دوشوب پايينا...

بو يوكسك انساني كيفيتلري

اوزون قازانميسان ازلدن بري!

بو سؤزو اوركدن سويله ييرم،

گؤزل عايله دير سنين عايله ن.

عؤمورـ گون يولداشين مهربان خانم

عايله جانلي دير قلبينده يانيم!

سن ائوين ديريي، او معماري دير؛

گؤزل قيزلارينيز شيرين باري دير.

اوچ گؤزل پايينيز تانري پايي دير،

ائوين چراغي دير، نورلو آييدير!

آنور، نگار، لاله ائوين قيزي دير؛

آچيلان سحري، گلن يازي دير!

هربيري غيرتلي، چوخ كمالي دي؛

ديللري شيرين دي، بئچه باللي دي.

قدريني بيليللر آتاـ آنانين،ـ

اؤولادي يولوندا اودا يانانين!

سئويرسيز اونلارين بوگون بويونو،

تانري قسمت ائتسين گؤرون تويونو...

آي عارف! عزيزيم هربير اؤولادين

پارلاسين گونش تك، اوجالسين آدين!

كؤنول دولوسو

شامن شام يانغسي، قلبين حسرتي،

بولبولون شوقي دير عشقين اولوسو.

آتاسان بير ياناشاني، شهرتي...

سئونده سئوه سن كؤنول دولوسو.

گؤزلليك يارانيب جئيران قاچاندا،

سمالار قوينوندا دورنا اوچاندا.

يارن باغچاسيندا گللر آچاندا

گزنده گزه سين كؤنول دولوسو.

دويموروق آرزودان، شيرين ديلكدن

سفره لر به بزَيي حلال چؤركدن.

سئوينجين، فرحين اولا اوركدن،

گولنده گوله سن كؤنول دولوسو.

باشقا دير عالمي باغچادا بارن،

بيزه بخش ائدنده آغاج نوبارين.

قديرـ قيمتيني وفالي يارن

بيلنده بيله سن كؤنول دولوسو.

سئير ائدك نغمه كار گور شلاله ني،

دولدوروب عطيرلي مي پياله ني.

چمنده چيچكي، چؤلده لاله ني

اوزنده اوزه سن كؤنول دولوسو.

اوجا زيروه لرده سس سالاـ سالا،

قايالار قوينوندا چخاران بالا؛

اَنگين سمالاردا دؤنوب قارتالا

سوزنده سوزه سن كؤنول دولوسو.

باهارين گليشي ـ عؤمرون گلشني

حياتا بخش ائدير سئوينجي، شني.

قيزلارين ساچينا تر بنؤشني

دوزنده دوزه سن كؤنول دولوسو.

اژدر نغمه قوشور يارن سازنا،

قدمي ميبارك ائلين يازنا.

نازنين گؤزلين عشوه ـ نازنا

دؤزنده دؤزه سن كؤنول دولوسو.

8 فورال 2001
قاراباغ
قاراباغ، آي قاراباغ،

داغلاريندا قارا باخ.

دوزلارينده چيچه يه،

باغلارندا بارا باخ.

قاراباغ، آي قاراباغ،

گل ياناقلي يارا باخ.

سينه سينده اوخويان

كمانا باخ، تارا باخ.

قاراباغ، آي قاراباغ،

نغمه اوخور ديل ـ دوداق.

اوغول – قيزي يانملي،

ائل ـ اوباسي چيل ـ چراغ.

قاراباغ، آي قاراباغ،

اووچو قوران تورا باخ.

قايالاردا ككلييه،

سمالاردا سار باخ.

قاراباغ، آي قاراباغ،

ساچلاريني دارا، باخ.

وفالي يار سئچنده

ايلقاريني آرا، باخ

قاراباغ، آي قاراباغ،

باغچاسيندا نارا باخ.

گؤزللرين اوزونده

عصمته باخ، آرا باخ.

قاراباغ، آي قاراباغ...

گل قلبيمي آرا، باخ.

جانم سنه قرباندي

يولوم دوشسه هارا. باخ.

قيفيلبند

او نه ديركي، تانري اوزو ياراديب،

اؤلچويه گلمه ين چكيسي چوخدور.

او نه ديركي، يئري ـ گؤيو اوياديب،

اؤزو واردر، فقط كولگه سي يوخدور.
آچماسي:

او داغ در، حاق گوجوندن يارانيب،

تانريه بللي دير چكيسي، سسي...

او گونش دي سؤنسوز نورلا دارانيب،

هئچ زامان گؤرونمور اونون كؤلگه سي.

( ( (
او نه ديركي، نه سوموكدور، نه دري؛

دونيا قوپسا دؤنن دئيل اوگئري.

او ده ديركي، هامي اوندان چوخ اومور،

ياخشيا، يامانا گوزونو يومور.

آچماسي:

او زاماندير، چارخي گئري فرلانمر،

كاسيبين، فقيرين حالنا يانمير.

اودونيا دير هامي اوندان اومسادا،

بير فرق قويمور نه ياخشييه، نه يادا.

( ( (
او نه ديركي، يوكو اَن چوخ آغيردي،

سئوينجيدي، كدردي، غصّه.... پاخيردي.

اوكيمدير كي، گؤزوندن نور ياغيردي،

ايلك سؤزونو هانسي سؤزله چاغيردي.

آچماسي:

او اوركدي يوكو داغدان آغيردي،

هم خييردي، هم شر دولو پاخردي.

او كؤرپه دي، گؤزوندن نور ياغيردي،

ايلك سؤزونو «آنا» دئيه چاغيردي.

31 دكابر 1999

ياشايا بيلمز
دنيز دالغالانماسا،

آرزولار اويانماسا،

اورك اودا يانماسا،

ياشايا بيلمز.

گونش شفق ساچماسا،

قزل گللر آچماسا،

جئيران چؤلده قاچماسا،

ياشايا بيلمز.
بلبل جه ـ جه ورماسا،

عاشيق مجلس قورماسا،

قوجالارسيز، بير عصا،

ياشايا بيلمز.
قارتال قاناد آچماسا،

سمالاردا اوچماسا،

زيروه لري قوجماسا،

ياشايا بيلمز.
بولوت گؤي ده اولماسا،

داغلاري دولانماسا،

باشالماسا، دولماسا

ياشايا بيلمز.
شلاله لرجوشماسا،

شن ماهني لار قوشماسا،

دالغاـ دالغا آشماسا،

ياشايا بيلمز.

محبت چاغلاماسا،

غريبلري اوولاماسا،

كؤرپه لرآغلاماسا،

ياشايا بيلمز.
گؤزللر ناز ساتماسا،

اوركلره ياتماسا،

وصالونا چاتماسا،

ياشايا بيلمز.
باغبان باغا باخماسا،

شيمشك گؤيده چاخماسا،

ياخشي اوزه چيخماسا،

ياشايا بيلمز.
ايللر بيرـ بير اؤتمه سه،

ورقلنيب گئتمه سه،

آرزو كاما يئتمه سه

ياشايا بيلمز.
شاگرد اوستاددان ايري،

زامان عناددان آيري،

آنا اؤولاددان آيري،

ياشايا بيلمز.
داغلار وقاردان آيري،

پيمان ايلقاردان آيري،

قفيل آچاردان آيري،

ياشايا بيلمز.
مسلك آمالدان آيري،

عاليم كمالدان آيري،

شاعر خيالدان آيري،

ياشايا بيلمز.
كؤنلوم اينامدان آيري،

آتاـ آنامدان آيري،

پروانه شامدان آيري

ياشايا بيلمز.
گئجه گوندوزدن آيري،

الفت خوش اوزدن آيري،

دوغرو دوزسؤزدن،

ياشايا بيلمز.
آغاج باريندان آيري،

تارزن تارندان آيري،

عاشق يارندان ايري،

ياشايا بيلمز.
اورك ايستكدن آيري،

شيرين ديلكدن آيري،

سفره چؤركدن آيري،

ياشايا بيلمز.
تارلا اَكندن آيري،

زحمت چكندن آيري،

هئچ نه وطندن آيري،

ياشايا بيلمز.
بيراوجاغا قالانا
استه ييرم آرزولاريم آلنا:

بيرليك اوچون بيرآغاجا جالانا.

خالقيميزين دردـ سرينه، حالينا

يانيريقسا، بير اوجاغا قالاناق!

عهديميزي باغلاميشيق آمينه،

طالعيميز وئريلمه سين ضامنه!

بوتورپاغن بوتؤولويو نامينه

يانيريقسا، بير اوجاغا قالاناق!

گل ـ چيچه ين سيرالانان سطرينه.

قزل گلون عطيرساچان چترينه،

آتا ـ بابا اوجاغنين خاطرينه

يانيريقسا، بير اوجاغا قالاناق!

يولوموز دوز اولسا، ايشيميز قطعي

بيرداها گؤرمه ريك آغيرذلتي!

ياشاتماقچون بئله گؤزل ملتي،

يانيريقسا، بير اوجاغا قالاناق!

يارانمسان... بيرايشه ده سن يارا،

باغ ـ باغچاميز دوشسون داها چوخ بارا.
تانري وئرن بئله جنت ديارا

يانيريقسا، بير اوجاغا قالاناق!

يئتمك اوچون خوش مراما، خوش اونه

بيز صادقيق ائل ـ آتا اؤيودونه.

آنا لايلاسينا، آنا سودونه

يانيريقسا، بير اوجاغا قالاناق!

كيم ايسته ير حياتندا اودوزا،

راست اولماسا، بيرنانكورا، قودوزا!

يئدييميز بو چؤريه بودوزا

يانيريقسا، بير اوجاغا قالاناق!

آيري ـ سئچگيلييه اويماساق داها

سون قويا بيلريك فريادا، آها!

سيزي آند وئريرم قاديرالله ها،

يانيريقسا، بير اوجاغا قالاناق!
منيم طالعيم
دونيانين سئوينجي، كدري،غمي...

منيم اؤز نئيمدير، منيم اؤز نئيم.

دالغالار قوينوندا اوزن بير گمي

منيم طالعيمدير، منيم طالعيم.

سمادان بويلانان اولدوزوم، آييم،

قسمتيمه دوشن اؤز حلال پاييم،

اَليمله تيكيلن عؤمور سرايم

منيم طالعيمدير، منيم طالعيم.
اوجا زيرولرده قارتالين سسي،

چايلارين نغمه لي عشقي، هوسي،

بولاقلارين او زومزومه سي،

منيم طالعيمدير، منيم طالعيم.
داغلارين اَييلمز متين وقاري،

باغلارين نعمتي ـ شيرين نوباري،

سئون اوركلرين عهدي، ايلقاري

منيم طالعيمدير، منيم طالعيم.
قيزلارين ساچنا چيچك دوزمه سي،

سيندراـ سيندرا تويدا سوزمه سي،

سوزگون باخيشلا جانلار اوزمه سي

منيم طالعيمدير، منيم طالعيم.
شوق ايله بولبولون جه جه ائتمه سي،

آچاندا قزل گل كاما يئتمه سي،

يار گلن يوللاردا چيچك بيتمه سي

منيم طالعيمدير، منيم طالعيم.
عشقين شفالاري ائله بويادي،ـ

سئون كؤنوللري نورا بويادي.

اينجه دوداقلاردا بوسه نين دادي

منيم طالعيمدير، منيم طالعيم.
گؤيلرين به زييي دورنا قاتاري،

كؤكسونده كؤكلنن كماني، تاري؛

اونون ده وطنه دوز اعتباري

منيم طالعيمدير، منيم طالعيم.
چؤللرين ناخيشي خاللي لاله لر

حسرتين اَليندن چكيرلر نه لر.

ساچيني دارايان گور شلاله لر

منيم طالعيمدير، منيم طالعيم.
كوللارين ديبينده بوينونو بوكن،

دره نده گؤزونون ياشيني تؤكن؛

عطيرلي بنؤوشه ـ اينتظار چؤكن

منيم طالعيمدير، منيم طالعيم.
گؤللرده شوق ايله سوزن سونالار،

ياشيل سئيرنگاهدا گزن سونالار،

دوداغي لايلاي بيريم آنالار

منيم طالعيمدير، منيم طالعيم.
سحرلرده افقده دوغان آل گونش

اؤزيله گتيرير ياشايش، هوس.

وطني، خالقيني ايستين هركس

منيم طالعيمدير، منيم طالعيم.
قدمي مبارك هرگلن يازيم،

اوخويان كمانم، ديلله نن سازم؛

تانريدان بختيمه يازيلان يازم

منيم طالعيمدير، منيم طالعيم.
عاشيقين عهدينه آرخالانماسي،

وفالي يارمين مني آنماسي،

اژدرين حسرتده اودا يانماسي

منيم طالعيمدير، منيم طالعيم.

سؤز قاباغندا
آتالار سؤيله دي بيزنسيللره،

اَيريلر سيناجاق دوز قاباغندا؛

ياخشي دا، ياماندا تئزجه تاننير،

قايدادير، هميشه گوز قاباغندا.

گَل اولما عاشقيي دونيادا وارين،

صداقت عشقي ايله گولسون ايلقارين.

پاك اولسون سو كيمي ناموسون، آرين

هرجوره بهتانلي سؤز قاباغندا.

دوشسنده چتينه، چكيلسن دارا

قلبينده متانت دؤزوملوك آرا.

هجوم ائيله سه ده هر قلبي قارا،

اَييلمه، كيشي تك دؤز قاباغندا.

آتالار سؤزلري بيل كي گئرچك دير

ايستر قاباغنا نئچه سد چكدير؛

بيرگون باش قالديريب گؤرونه جكدير

هركسين عملي اؤز قاباغندا!
حاقين صداسي

تانري بيزه يار اولسون

نرايگيدلر اؤنونده

ياغي دوشمن دار گونونده

تانري بيزه يار اولسون.

شفقلنسين اوزوموز،

نورلا دولسون گؤزوموز.

خلاصكاريق اؤزوموز،

تانري بيزه يار اولسون.

خاطيرلانسين ايزيميز،

چيچكلنسين دوزوموز.

قاتلانماسين ديزيميز،

تانري بيزه يار اولسون.

ائل ـ اوبانين اوره يي،

حلال دوزو، چؤريي،ـ

آنالارين ديلَيي،ـ

تانري بيزه يار اولسون.

اؤز آرانم، اؤز داغم،

ميصري قلينج ـ ياراغيم؛

حاقدان يانان چراغم،ـ

تانري بيزه يار اولسون.

بابالارين حاق سسي،

بوتورپاغن نفسي،

اودلو عشقي، هوسي

تانري بيزه يار اولسون.
اسلام ديني

او، اولو تانريدان بخش اولوب بيزه،

نوردولو طراوت گتيرير اوزه.

بشرين حياتي، گؤرن گؤزودو؛

قزل گل عطيرلي عؤمرون اوزودو.

خوشبختليك، سعادت... اونون يولودور،

مسلكي، آمالي حاقلا دولودور.

بشرين ضروري احتياجي دير.

بوتون يئر اوزونون قزل تاجيدر.

اوزاقدير هرجوره سوني بويادان،

لباسي بيچيليب آبيرـ حيادان.

اوركده قوووتلي، ديزده تپردي؛

بشرين قازانجي ـ بؤيوك ظفردي.

كؤنول خوشلوغودو، عؤمره صفادي؛

هردردين درماني ـ گوجلو شفادي.

سفره لر بزه يي مين ـ بركتدي،

توكنمك بيلمه ين مينبير نعمتدي.

باغلي قاپلاري آچير بير آندا،

اسلامين آدينا صاديق اولاندا.

اونون قدرت ايله چايلار دا جوشور،

بولاقلار شرهاشير نغمه لر قوشور.

شلاله ديللنير كؤنول تاريندا،ـ

آچيلير قانادي دالغالارين دا!

چيچكلر سايريشير ياشيل چمنده،

سحرين عطيرلي مئهي اسنده.

سوسوز صحرالار دا دينله گوللنير،

زميده سونبوللر آچير، تئلله نير.

اسلامين عشقي ايله وئرمدن آرا

چيچك عطره دولور، آغاجلار بارا.

اونو قبول ائدن آتير كينيني،

قلبينه هوپدورور اسلام دينيني!

كوللي اختياري اولور اَلينده،

داها دا صافلاشير اؤز عملينده.

اوزونده سئوينجي سئل اولوب داشير،
تانري درگاهنا چوخ ياخنلاشير.

انسانين شيرينليك گلير سؤزونه،

اميدي، پناهي گولور اوزونه.

آرزوسو، ايسته يي، عشقي، ديله يي

دونور حقيقته، اولور گَريي!

او، ائله بير دين دير طالع يازان دير،

ابدي پوزولماز مسلكي، آندي.

تانري نين اَليايله گئينيب دونوب،

مثلي برابري تاپلماز اونون.

سمادا گونشي،آيي آندرير،

كؤنوللر ملكونده ايشيق يانديرير.

گؤي دا گوشلاردا قاناد چالدرير،

اوركدن اوريه كؤرپو سالديرير.

ائله بير كؤرپوكي تاغلاري نوردو،

داغلاردان متين دي، بؤيوك غروردو!

قلبلري بيرجاندا قؤووشدورور او،

مين دردي، بلاني سوووشدورور او.

عملي خيرخواه، سؤزو قطعي دير،

انسانين ان بؤيوك لياقتيدير.

معنوي دونيا دير اينجه دن اينجه،

تميز عقيده دير، ساغلام دوشونجه.

بؤيوك يارادانين ـ حاقين سسي دير،

ان يوكسك ده يرلر خزينه سيدير!

زمانين حكمي

حياتين قانونو يانلش يازيلمر،

حاق يولو توتانين يولو آزيلمر.

دونيادا يارانمير هئچ نه هاوايي،

هر شئيه دوز گلير اؤزونون پايي.

هرنين يوكو وار ...گل، ائله مه شك:

ده ونين ده وه، ائششين ائشك...

قاطيرا وورسالار آتين نالني،

ذره جه ده ايشمز اونون حاليني.

آتون يويني وار، خرين نوخداسي،

اؤزوندن يارانيب آغاج تختا سي.

ائله كي، انسانلار نيظامي پوزور،

ياخشني يامانا بيلرك يوزور:

پالانين يئرينه يحر قويولور،

باشي فر اولانين آغلي دويولور...

دونن يومورتادان چخان بير جوجه

خروزتك بانلاماق ايسته يير گئجه.

اولاغين بوسيرري گؤره سن نه دير،

بالاسي اؤزندن قاباقدا گئدير؟!

دوشدويو پالچغا باتمايير بيرده،

قانني توكسن ده همين او يئرده.

جلادين اؤزو ده بير چاپيلير،

گؤجسوز اولانلارا نجات تاپيلير.

قلنجين آغزنين بيريسي حاق دي،

حاق ايله ياناشي بيري ناحق دي!

چوخ شيرين نعمت دير اؤولاددا نوه،

تولكودن شير اولماز، دوشاندان ده وه!

طبيعت ايتيرمير حاققي ـ سايني،

بوتون يارانمشلار آلير پايني.

يامانا يامانليق حاكيم كسيلير،

شَرين گؤز ياشيني شَر اؤز سيلير:

بوينوزسوز بير قوچون ... سؤزون قيساسي،

قالمايير بوينوزلو قوچدا قيصاصي!

چراغ سوندوره نين سونور چراغي،

ايلانا يئم اولور گؤزونون ياغي.

اوجاق داغيدانين اوجاغي يانمير،

شاهنشاه اولسا دا بختي اويانمير!

روحون اينتقامي گل كيمي سولمور،

قصاصين آلماسا مزارا دولمور!

هدر يئره هاراي سالمير بودونيا،

او دونيايا بورجلو قالمير بودونيا!

عاديجه بوجكده بيلير ايشيني،

قجيدير دوشمنه ايتي ديشيني.

غيرتله قورويور اؤز يوواسيني.

يئريني، يوردونو، ائل ـ اوباسيني...

بعضيسي كؤپك تك هورن ده يالا،

يالتاقليق ائلييب گتيرير بلا!

اوكوزون آلتيندان ايسته ين بالا

قارايا آغ دئيير اينان آزقالا!

گوجلو شير اولسا دا مئشه نين شاهي،

حديني آشماغا قويمورآلله هي!
دونيامز
دينج ياشاماق نعمتي دير حياتين،

يئركره سي بيزيم بيرگه آناميز.

شَرآچماسين سمالاردا قانادين،

طالعيندن ناراحات دي دونياميز.

يارانميشين آرزوسو وار، عشقي وار،

اوركلره نقش اولونسون اعتبار.

واهيمه ايچينده ياتير آنالار،

طالعيندن ناراحات دي دونياميز.

قوي ايتمه سين بابالارين زحمتي،

كؤهلَنينه آتلانديرسين غيرتي.

دوشوندورور هر بيرخالقي، ملتي:

طالعيندن ناراحات دي دونياميز.

شفق ساچسين حاقين نورلو چراغي،

دالغالانسين عدالتين بايراغي!

ساخلاماقچون بو حياتي، نؤوراغي

طالعيندن ناراحات دي دونياميز.

باهار ترانه لري

طبيعت اويانيب قيش يوخوسوندان،

آچير گوزلريني سئوينج ايچينده.

باهارين عشقيله سوكولنده دان،

چكيلير حياتدان دومان دا، چن ده.

هارداسا ديللنير يانيقلي بير اوود،

ظريف نفسيني تورپاقدان آليب.

داغلارين دوشونده بير توپا بولود

ائله بيل دورنادير قاطاردان قاليب.

ياماجلار قوينوندا اَلوان چيچكلر

مين جوره ناخيشلي اينجه خاليدير.

لاله يه نقش اولان خاللي لَچكلر

نازلي بير گؤزلين قارا خاليدير.

دره ده چايلار دا آخير، دورولور؛

كؤنول راحاتلانير اونون سسينده.

فسونكار نغمه لي حيات دويولور،

بوللور بولاقلارين زومزومه سينده!

آغاجلار بورونور گله، چيچه يه؛

هر يانا بهشت تك عطير ساچيلير.

آرزو كانا چاتير، اورك ايسته يه،

اوجا داغلارين دا كؤنولو آچيلير.

آچيلير گون كيمي گؤيلرين اوزو،

سمادا قوووشوراولدوز اولدوزا.

گولنده بختينه طالعين گؤزو،

بير اوغلان وورولور بير گؤزل قيزا.

قايالار سسلنير چوبان ني يندن،

دره ده گور چايلار قژهاقژ آخير.

ميرواري دنه لي باهار شئهيندن

چمن ده چيچكلر سرغالار تاخير.
شلاله جوشاراق گلير هوسه،

دارايب ساچيني دالغالانديرير.

سيريني آچمادان هله هئچ كسه،

حسرتدن باغرني لاله يانديرير.

آغاجلار يارپاغسيز غمگين گؤرونور،

چپلاقلي، اوتانير خجالتيندن.

اينديسه يام ياشين دونا بورونور،

پاي الير باهارين سخاوتيندن!

كوللارين ديبينده بوينو بوكولو،
ماوي گؤزلريني آچير بنؤوشه.

عطريله مست ائدير چيچيي، گلو:

قنيرسيز عطريني ساچير بنؤوشه.

قايئدير وطنه كؤچري گوشلار،

چؤللرده شوق ايله صونالار سوزور.

نه قدر بو ائلده ظريف چيچك وار...

قيزلار ساچلارينا گل ـ چيچك دوزور.

باهار ائستافئتدي اَله آلاندا،

دره دن باشلايان قاش دا گؤيه ير.

انسانين عملي صالح اولاندا

هر قاريش تورپاق دا، داش دا گؤيه ير.

سفره صمني... خورك، شيرنيات...

هر شئين اؤز دادي، اؤز ياراشيقي.

خوش گونلر عشقي ايله ووراندا ساعات،

يانير اوركلرين اميد ايشيقي!

ايستكلي دوست كيمي سيخيب اَليني،

هامي بيرـ بيريني تبريك ائله ير.

خيره يونلديب اؤز عمليني،

آداملار فراوان حيات ديله ير.

17 مارت 1999
دوست قاپيدان گيرنده
دوست سوز كئچمز گونلريم،

بير عادت دير بومنده.

قونچه لنير گلريم

دوست قاپيدان گيرنده.

چيل ـ چراغيم گور يانير،

ياتان بختيم اويانير.

كؤنلوم نورا بويانير

دوست قاپيدان گيرنده.

تارـ كمانيم ديلله نير،

«قاطار» اوسته زيلله نير.

گؤزلريمه نور گلير

دوست قاپيدان گيرنده.

كمان اولور، ساز اولور،

درد ـ غمي ميز آزاولور.

قيش دا دونوب ياز اولور

دوست قاپيدان گيرنده.

يئييلنده چؤره يم ،

كاما يئتير ديله يم.

تئز آچيلير اوره يم

دوست قاپيدان گيرنده.

شربت دولور سؤزومه،

قوت گلير ديزيمه.

دونيا گولور اوزومه

دوست قاپيدان گيرنده.

26 ماي 1991

اوجاليق گتيردين

مئسئنات ح.ز. تقيئوين خيريه چيليك

عنعنه لريني دوام ائتديرن گؤركملي

اقتصادچي عاليم، گؤزل شخصيت

پروفسور ميردامد صادق افا ايتحاف ائديرم.
سخاوت نوروندان يارانميسان سن،

هامي احتراملا چكير آدني.

سئوينير، اوجالير آناميز وطن

زكالي گؤرنده اؤز اؤولاديني.

باشينا قويدوغون ياخشيليق تاجي

سنين ثروتيندي، سنين واريندي.

سالديغين باغلارين بارلي آغاجي

سويونا، كؤكونه اعتباريندي!

متين سن سؤزونده، ايشينده هر آن،

صادق سن بوخالقين حاقي ـ ساينا.

بيزي خلق ائله ين الو تانريدان

ياخشيليق ائله مك دوشوب پايينا.

اتانين چؤريي، آنانين سودو

سنين داماريندا غيرته دؤندو.

لاهيچ تورپاغيندا اوغول بؤيودوب،

نيال داغلاري دا باخيب اؤيوندو.

باغبانين طالعي باغلا بيرلشير،

باريله تاننير باغين بارليغي.

بيلميرم كي، سنده نئجه يئرلشير

دونيانين بو بويدا خيرخواهليغي!
سنين قسمتيندي بو شرف، بوآد؛

يانيمين ياغ اولدي نورلو چراغا.

اوجا بير دياردان آچاراق قاناد،

اوجاليق گتيردين آنا تورپاغا!

قارتالين ماهني سي
سمالاردا سوزه رم،

داغي قارلي قارتالام.

زيروه لرده گزرم،

من وقارلي قارتالام!

وطن داردا قالاندا،

قي ويرارام بيراندا!

اَيلمزم جهاندا.

من وقارلي قارتالام!

ايتي گؤرور گؤزلريم،

چوخدور داغيم، دوزلريم.

قاتلانمازدي ديزلريم،

من وقارلي قارتالام!

غم ـ قصه ني آتارام،

هر آرزوما چاتارام.

دايم اوياق ياتارام،

من وقارلي قارتالام!

گوجلي قاناد چالارام،

هركاميمي آلارام.

مسكنيمده قالارام،

من وقارلي قارتالام!

دوشمن گؤرسم بير كرم،

جايناغيمدا ديده رم!

سارسيلمايان بيراَرم،

من وقارلي قارتالام!

آرانليام، داغليام،

چايلار كيمي چاغلييام.

بوتورپاغا باغليام،

من وقارلي قارتالام!

قارتال اولور اؤولاديم،

اؤز سوي آديم، اوز آديم.

بيلسين ياخينيم، ياديم...

من وقارلي قارتالام!

22 آگوست 1999
بيرگؤزوم تبريزدي،

بيرگؤزوم باكي
اَزلدن قارداشدي باكي تبريزه،

تانريدان بخش اولوب بونعمت بيزه.

دينله يب سسيني كمانين، تارين،

آرزوسو، آمالي گولور اونلارين؛

مسلكي، ايماني، بيردي تملي؛

حاقين دوز يولودور عشقي، عملي.

تبريزده آل گونش شفق ساچاندا،

باكي نين گؤزلري گولور اوآندا.

گؤيده خومارلانير، نور سه پيرآي دا؛

قارداشليق نغمه سي اوخويور چاي دا.

بير قلبده بيرلشيركورله آرازيم،

باكي دا باهاريم، تبريزده يازم

باكي نين ايسته يي، آرزوسو، كامي

تبريزين كؤنلونون اولور الهامي.

گلنده باكي نين صداسي، آدي

تبريزين آچيليرقولو،‌ ٌانادي.

سئوينجي، فرحي دونور عمانا،

جمالي بورونور شفقدن دونا.

باكي دا بيربلبل اوخويان كيمي

تيتريير تبريزين قلبينين سيمي.

بوتاي دان اوتايا كؤرپو سالينير،

هرايكي شهرين كؤنلو آلنير.

داغ داغا قوووشور، آران آرانا؛

كاش بوتون سئونلر بئله يارانا...

چيچه يه بورونور تبريزين يولو،

دولانير بوينونا باكي نين قولو.

ايكيسي ده محتشم، آلينماز قالا،

دوروشو بنزه ير قوشا قارتالا.

باكي نين قلبينين اَريين ياغي

تبريزده يانديرير نورلو چراغي.

كؤنلومون آرزوسو، ايسته يي، پاكي ـ

بير گؤزم تبريزدي ـ بيرگؤزم باكي.
حاقين صداسي

بير كيمسه ايتيرسه كيشي غيرتيني،

هميشه قلبيني غصه آلاجاغ!

زيبيللليك ايچينده سومسونن ايتين

تاپديغي «ياخشي شئي» سوموك اولاجاق!

مايماقليق اوزوندن آجيز آغلايان

دوشمنين اؤنونده موسدر اولاجاق!

اؤزگه ايشيقينا اميد باغلايان

قارانليق گئجه ده شامسيز قالاجاق!

قونشو بوزووونا گؤز ديكن كسين

بوزووون قالاجاق اَلينده چاتي.

گوك شاهه قالخب جؤولان ائله سين

يالينا ياتاندا كيشينين اَتي!

هركس ياخشي بيليراؤزو اؤ سوچون،

ايستر گيزلي ساخلا، ايسترسن آچ دا!

زامانين حكميله بوينوزسوز قوچون

قيصاصي قالمايير بوينوزلو قوچا!

آغاجلار پاييزدا تؤكنده يارپاق،

آبريندان اوتانر چيلپاق اولاندا.

يازين گلمه سيني آرزولار آنجاق،

نيسكيللي كؤنلونو چيسكين آلاندا!

هرشئين سيري وار اؤز عملينده،

دالغالار ناشي ني، ايت ايتي بوغار.

سنانميش مثل دير ائلين ديلينده:

گيزلي هويره گلن آشكاردا دوغار.

حاق سيزليق حكمونو وئرن زاماندا

آغساققال گوجاني اوشاق دانلايير.

گئنينده خارابليق اولان بيرآندا

خروزون يئرينه تويوق بانلايير!

وارلي لار هئچ زامان دويورماز آجي،

نامردلر آغاليق ائدن اؤلكه ده.

باشينين اولسادا قزل دان تاجي،

گه ده لر يئنه ده گه ده دير گه ده!

جومردين هر ايشي، سؤزو قطعي دير،

ايسته سن باشيني نه قدر پيله!

اؤزونده گئنينين كرامتي دي

بوز قورددا جسارت، تولكوده حيله!

كيشي لر وار... نه توخ اولسا، نه ده آج؛

بير زحمت چكمه سه بارني درمير.

اؤزـ اؤزونه بيتن ديلسيز بير آغاج

خير وئرمه سه ده، ضررده وئرمير.

ساتقنين مين جوره جدي ناحق دير،

يالتاقلار ملتين ائويني يخير!

تاريخين گئتديي دوز يولو حاقدي،

نه ياددان ياخشيليق، نه پيسليك چيخير!
كاسيبي قازكيمي قويما يولونا؛

يوخسولون آجيندان گؤزو قارالير.

هر شئيي زمانه سالير يولونا،

قيصاصا تن قيصاص، قانا قان آلير!

بيريسي سئوينير بيري اولنده،

دئيير: وظيفه سي منه قالاجاق.

مس همين وظيفه بيلمير او بنده،

نه قدر آداما ميراث اولاجاق!

بيريسي اوقدر ثروت توپلايير...

نه حديني بيلير، نه ده سايني!

گر ممكن اولسايدي تمتم آلاردي

قاچقنين، كؤچگونون عؤمور پاييني!
باغلايام
آرزولاري مجراسينا سيغمايان،

شلاله لي چايلاركيمي چاغلييان.

وطنيمين تورپاغنا، داشنا

بيركؤنولدن مين كؤنوله باغليام.

باهار فصلي مين چئشنيلي ياماجا،

نسلي اوچون پوهره وئرن آغاجا،

خنالي ككلييه، خاللي توراجا

بيركؤنولدن مين كؤنوله باغليام.

ياسمنين ناخيش ـ ناخيش چترينه،

كؤل ديبينده بنؤوشه نين عطرينه،
نرگيزلرين سرالانان چترينه

بيركؤنولدن مين كؤنوله باغليام.

وصال اولون نيسگيللرين حالينا،

كوسنلرين كؤنوللري آلينا.

بيرگؤزلين ياناغيندا خالينا

بيركؤنولدن مين كؤنوله باغليام.

سرت قالادير مرد اوريه مرد سينه،

نامردلرين آمالي نه، عشقي نه؟!

بولبوللرين قزل گللو عشقينه

بيركؤنولدن مين كؤنوله باغليام.

باغ ـ باخچانين شيرينلشن بارينا،

گؤزللرين عصمتينه، آرينا،

يوردوموزون كمانينا، تارنا

بيركؤنولدن مين كؤنوله باغليام.

جفا چكيب ائل قدريني بيلنه،

حاق يولونا ايشيق نورو چيله نه.

طبسمله گؤزلريندن گولنه

بيركؤنولدن مين كؤنوله باغليام.

بوداغيندا بار ساخلايان باغلارا،

زيروه سينده قار ساخلايان داغلارا،

كؤرپولرده مين ايل دؤزن تاغلارا

بيركؤنولدن مين كؤنوله باغليام.

آنالارين نور يايلان اوزونه،

ملاحتلي، خوش الفتلي سؤزونه،

اؤولاديني چراغ ائدن گؤزونه

بيركؤنولدن مين كؤنوله باغليام.

نور چشمه لي آمالينا مسلكين،

شفق ساچان كمالينا مسلكين،

مرادينا، جلالينا مسلكين

بيركؤنولدن مين كؤنوله باغليام.

اورك اودور عشق اودونا قالانا،

پروانه تك شام باشينا دولانا.

عقيده سي، اينامي دوز اولانا

بيركؤنولدن مين كؤنوله باغليام.

بيرليكده دير قادير گوجو يانيمين،

دوزـ چؤريه حك اولونان اينامين،

بركتلي تنديرينه آنامين

بيركؤنولدن مين كؤنوله باغليام.

انسان گرك مسلكينه اينانا،

صادق قالا، يولودوشسه هايانا.

جسارتله وطنينه يانانا

بيركؤنولدن مين كؤنوله باغليام.

جوشوب داشان هوسينه سئللرين،

عطير ساچان نعشه سينه گللرين،

وقارينا، غيرتينه ائلرين

بيركؤنولدن مين كؤنوله باغليام.

ائل ـ اوباميز چاتسين دئيه شهرته،

آغساققاللار يول گؤستريرملته.

بابالاردا درياكيمي حكمته

بيركؤنولدن مين كؤنوله باغليام.

آي سئوگيليم، صداقتله من سنه،

يولداش اولدوم عهدوـ پيمان عشقينه.

بيرده گؤزل اوشاقلاريم خاطرينه

بيركؤنولدن مين كؤنوله باغليام.

لاله لرده چهره لنن ياناغا،

بالدان شيرين غنچه لنن دوداغا،

اژدر دئيير: اودو سؤنمز اوجاغا

بيركؤنولدن مين كؤنوله باغليام.

وطن، صاباحين خير
آرزولاريم ديل آچير،

گو اوره يم نه دئيير:

گونش دوغور، نور ساچير،

وطن، صاباحين خير.
ماوي خزر ديللنير،

دالغا ـ دالغا يئله نير.

ساحيل باغي گوللنير،

وطن، صاباحين خير.
دونيايا گولور گؤزومده،

چمنيم نده، دوزوم ده.

شيرينلشير سؤزوم ده،

وطن، صاباحين خير.
يانغي خاللي لاله

دؤنوب اولور پياله.

هاراي سالير شلاله:

وطن، صاباحين خير.
بولبول گوله قوووشور،

چيسكين جوشور، تار جوشور.

كمان جوشور، تار جوشور؛

وطن، صاباحين خير.
هر ائوده چراق يانير،

سئوينج پايي پايلانير.

گؤيدن اولدوز بويلانير:

وطن، صاباحين خير.
31 دكابر 2001
بؤيوك دوهادي

بؤيوك اوستاد، پوئزيانين پارالاق گونشي

شهريانين عزيز واونودولماز خاطيره سينه،

شهريار دئينده آچيلير گل ده،

شوق ايله اوخويور شئيدا بلبل ده .

شيرين نغمه لري ياييليب ائله،

داغلاري، داشلاري گتيريرديله.

طالع قسمت ائتدي اونا شاه غرور،

صنعت زيروه سينين باشيندا دورور!

حكمتي نور سپن شفقلي دان دي،

سؤزلري ابدي نقش جهان دي!

كؤنول همدمي ايدي ساوالان داغي،

جوشوب چاغلاياردي الهام بولاغي.

خالقينا باغلي دي عشقي، آوازي؛

يارالي كؤنلونون سزلاردي سازي.

سئوينجي اولاندا غمي آتاردي،

الله مرحمتين اوجا توتاردي.

حاققا گوونيردي، حاققي آناردي،

بيرپروانه الوب اودا ياناردي.

قلبينده ايسته يي، ديلينده سؤزو،

وطنين وصفيله گولوردي گؤزو.

غيرتي جوشاردي قاينار قانيندا،

تانري محبتيواردي جانندا.

باكي نين، شيروانين، ميلين، مغان...

حسرتله ايستردي گؤره بيرآنين.

يولونون گؤزلردي بيزيم ائل ـ اوبا،

خوش خبروئرردي اَسنده صبا.

آه! قسمت اولمادي گليشي بيزه،

يئنه حسرت قالدي گئجه گوندوزه!

بوتورپاق، بوائللر جاني ايدي،

كؤكسونده ساخلاردي آذربايجاني!...

منزله چاتديردي چتين بير يولو،

خزينه ياراتدي گوهرله دولو.

داستانا چئوريلدي ديللرده آدي،

شهريار ذكاسي بؤيوك دوهادي!
عؤمور يولداشي

حياتين سارسيلماز تمل ديري،

متين داياغي دير عؤمور يالداشي.

هرائوين سئوينجي، ووران اوريي،

نورلو چراغي دير عؤمور يولداشي.

انسانلار سينانير داردا، چتينده،

دوغما تورپاغينا محبتينده.

هركسين سالديغي اؤز حيه طينده

بهرهلي باغلي دير عؤمور يولداشي.

دريالار اولسادا درين دن درين،

يولوندا آجيزدير هر شئين هنري.

ناموسلو قادينين غيرتلي اَري

ايتي ياراغي دير عؤمور يولداشي.

زيروه دن آشاغي ائنيلمزليين،

آلينماز قالاتك يئنيلمزليين،

خالقا آرخالانيب اَييلمزليين

غرورلو داغي دير عؤمور يولداشي.

دوشمنلر باغريني ائتسه ده تالان،

گوجونو، عزميني تورپاقدان آلان،

مسلكه، ايناما دوز، صاديق قالان

تاغي دير عؤمور يولداشي.

شيرين تبسم، عشوه سي يارين

نادر اينجي سيدير عصمتين، آرين.

دوشوندن شرهاشر آخان داغلارين

بوللور بولاغي دير عؤمور يولداشي.

اؤز آنا يوردوندان الهام آلانين،

سوسوز صحرالاردا مسكن سالانين،

عدالت يولوندا ظفر چالانين

قزل بايراغي دير عؤمور يولداشي.

وصالين عشقله كاما چاتانين،

قزل گل باغيندا غنچه بوتانن،

حيات دئدييميز بو گلستانين

گؤزل نؤوراغي دير عؤمور يولداشي.

منيم آتام (نغمه)
دؤزوملودور داغلار كيمي،

كؤرپلرده تاغلاركيمي.

بهره ليدير باغلاركيمي

منيم آتام، منيم آتام.

آچير قارتال قاناديني،

چوخ سئوندي اؤولاديني.

اوجا توتار اؤز آديني

منيم آتام، منيم آتام.

اؤز عهدينه ايلقارليدي،

باغچاكيمي بول بارليدي.

هر اؤولاددان نوبارليدي

منيم آتام، منيم آتام.

مسلكيندن دؤنن دئيل،

تئز آليشيب سؤنن دئيل.

اؤز‌آتندان ائنن دئيل

منيم آتام، منيم آتام.

سفره سي دوزـ چؤركليدي،

ائل ـ اوبايا گركليدي.

گئنيش قلبي، اوركليدي

منيم آتام، منيم آتام.

شيرين سؤزلوـ صحبتلي دي،

هركلامي حكمتلي دي.

ختايي تك غيرتليدي

منيم آتام، منيم آتام.

وقارني داغدان آليب،

دؤيوشلرده ظفرچاليب.

دئمرمكي، نه قوجاليب

منيم آتام، منيم آتام.
ياخشيلاردان چوخ ياخشي دي،

اصيل آتا باخيشلي دي.

عؤمروموزون ناخيشي دي

منيم آتام، منيم آتام.
دور گئدك، اوغلوم

يامان داريخميشام، دور گئدك، اوغلوم،

ياديما دوشوبدو دوغما كنديميز.

قولاق آس سؤزومه، قوربانن اولوم،

اورا گئتمه ليك ايكيليكده بيز.

ايسترم تئز گئديب چاتاق بيرآندا،

اولسا دا بير قدر يوللار يوروجو.

اوشاقليق دونيامي خاطيرلاياندا

كندينچون گؤينه يير بورنومون اوجو.

بابانن دئديي يادندا وارمي؟

گرك اونوتماياق اونون سؤزونو:

« شهره گئدندن اؤولاد اولارمي،

اگر چئويرمه سه كندي اوزونه!»

سؤيله دي: نوه ام سن، ياخشي قولاق آس،

سنه تاپشيريرام بارلي باغيمي؛

اؤلسم ده دونيادا بير درديم،

يوردومدا ياندرسان اودـ آجاغيمي...
باخ، ايندي بيلدينمي نه دير ديله يم؟

هارادير منزليم، هارادير يولون؟

ائل ـ اوبا عشقيله وورور اوريم،

نه ياخشي، بونلاري دويورسان، اوغلوم!

گزك قارش ـ قارش آتا يوردونو،

قوهومون، قارداشن گؤزو يولدا دير.

دريندن دوشونوب، سن بيل كي بونو:

بوشهر محيطي بيزي آللادير.

آنامين هجراني يئتسين وصالا،

كؤنلونون روبابي ائتمه سين غبار.

دوشمه سين هئچ زامان اؤزگه خيالا،

گؤرسون كي ايتمه يب بيزده اعتبار

سح ـ سحمانا ساليب باغچاني، باغي،

اورادا باشقا دير حيات نفسي.

بوداقلار اوستونده هر سحر چاغي

كؤنولو اوخشاسن قوشلارين سسي.

حياتي بئلله يب، ديرريك اكه ريك،

ذوقو، صفاني آلارسان اوردا.

بلكه ده آرزوما اولارسان شريك،

مكتبي بيتيريب قالارسان اوردا.

مدريك قوجالارلا سالاملاشاريق،

كؤهله نن سازيميز، دينر تاريميز.

يئنيدن دوغولوب ساغلام ياشاريق

تورپاغا ده ينده اياقلاريميز!

يامان داريخميشام، دور گئدك، اوغلوم،

ياديما دوشوبدو دوغما كنديميز.

قولاق آس سؤزومه، قوربانن اولوم،

اورا گئتمه ليك ايكيليكده بيز.
وطني سئونده

بيرلشيب قوياريق داغ اوسته داغي،

آيي، اوادوزو دا سالاريق بنده.

گلستان ائده ريك آنا تورپاغي

وطني اوركدن، جاندان سئونده.

آچيلار انسانين قولوـ قانادي،

دونيايا سس سالار خالقيمين آدي.

هم وطن اوجالار، همده اؤولادي

وطني اوركدن، جاندان سئونده.

بيلينر لعل قدري يوردون، يووانين،

هر سحر افقده قزاران دانن.

آرتار شان‌ـ شهرتي آذربايجانن

وطني اوركدن، جاندان سئونده.

اَمه ين عشقيله گرنده سينه،

زميده سونبوللر دولار بول ده نه.

مين بركت گلر چؤله، چمنه

وطني اوركدن، جاندان سئونده.
بيرغيرت نغمه سي اوخوياندا تار،

كؤنلوموز ياشاماق عشقيله دولار.

هامي نين ائوينده توي ـ بايرام اولار

وطني اوركدن، جاندان سئونده.

بير آمال نامينه وئريب قول ـ قولا،

پيسي ده چكريك ياخشي بير يولا.

بيرجه چيچه يي ده قويماريق سولا

وطني اوركدن، جاندان سئونده.

چوخ قربان وئرميشيك بيزكي، دونيادا

مسلك بيرليميز گئتمه سين بادا.

خالقميز بولونمز ياخينا، يادا

وطني اوركدن، جاندان سئونده.

گل كيمي آچيلار هامي نين اوزو،

تاپار قيمتيني سؤزون ده دوزو.

لغتدن سيلينر «هارالي» سؤزو

وطني اوركدن، جاندان سئونده.

آيريليق ـ اولومدو، آيريليق نه دير؟!

آيريليق قوت كيمي بيزي چئينه دي!

دئمزلر: بوياخين، اودا اؤزگه دي

وطني اوركدن، جاندان سئونده.

اژدر سؤزلريني سؤيله ير آشكار:

يانيملي آدامدا اونا اعتبار!

او قارا داشين دا اؤز قيمتي وار

وطني اوركدن، جاندان سئونده.

كولك

نه اولار ياريمين «هه» جوابيني

آليب قانادينا گتيرسن، كولك.

اونودا بيلمه رم بو جوابيني،

آرزومو كامينا يئتيرسن، كولك.

دوشنده يولونو ايشين ياتيمي،

منده يه هرلنديم كوهلن آتيمي.

كوسرم... او قيزا اماناتيمي

ساليب قاناديندان ايتيرسن، كولك.

ظريف بنؤوشه يه سن قاريشاندا،

يولوب تئللريني تئز باريشاندا؛

چيچكلي دره لر، چؤللر آشاندا

كؤنلومو مست ائدن عطيرسن، كولوك.

بولبول تك شوقيلي عاشيقم من ده،

اؤته رم سحرين گؤزو گولنده.

گولرم سئوگيلي ياريم گلنده

يولوندا گولومو بيتيرسن، كولك.

قيدينه قالميرسان اولوب كئچه نين،

ياخشيني، ياماني نئجه سئچه نين.

باش آچا بيلميرم ايشيندن سنين،

مجنون كيمي اسيرـ يئسيرسن، كولك.

يايدا دا، قشدا دا اسيرسن سرين،

سنين ده چوخالير اؤز دردي‌ ـ سرين.

سنه كؤنول وئرن شاعر اژدرين

شعرينده نغمه لي سطيرسن، كولك.

27 آگوست 2001
بختينه گون دوغاندا

يار يارينا قوووشار

بختينه گون دوغاندا.

اينتظاري سوووشار

بختينه گون دوغاندا.
باغ ـ باخچاسي وئرر بار

دينر كمان، دينر تار.

گؤزللشر چيركين يار

بختينه گون دوغاندا.

قيش دا دونوب ياز اولار،

غم ـ غصه سي آز اولار.

قلبينه سئوينج دولار

بختينه گون دوغاندا.

سينيق سازي ديلله نر،

سونبوللري تئلله نر.

صحرالار دا گللنر

بختينه گون دوغاندا.

اوزـ گؤزونه نور ساچار،

قارانليق دا تئز قاچار.

قارا تيكان گل آچار

بختينه گون دوغاندا.

واختسيز آغارماز قاشي،

قورويا يانماز ياشي.

گؤيه ير قارا داشي

بختينه گون دوغاندا.

گولر حه يط ـ باجادا،

روزي گلر آجادا.

جوانلاشار قوجا دا

بختينه گون دوغاندا.

ائل ـ اوباميز شادلانار،

چيل ـ چراغي گور يانار.

ياتانلار دا اويانار

بختينه گون دوغاندا.

قزينار اؤز شامينا،

شراب دولار جانينا.

اژدر يئتر كامنا

بختينه گون دوغاندا.

6 يانوار 2002

تورپاغيميزدير

انسانن تورپاغي گئتمكدنسه،

اؤزو گئتسه ياخشي دير.     مولف.

گزسن ده دونياني...آراني، داغي

هاميدان بهره لي اؤز باغيميزدير.

اَن ايستي مهربان آنا قوجاغي

آنالار آناسي تورپاغيميزدي.

قوينوندا بؤيودوب بسله ين بيزي،

ايشقلي گونلره سسله ين بيزي،

آنالار آناسي تورپاغيميزدي.

قلبينده كوكره ين خزر دنيزي

مين جوره عطيرلي چيچك بيترن،

ائلين سفره سينه نعمت گتيرن،

بيزي آرزوموزا، كانا يئتيرن

آنالار آناسي تورپاغيميزدي.
چتينده قويمايان كاسيبي، آجي،

كامنا چاتديران هر احتياجي،

گؤزونون ايشيقي، باشيمين تاجي

آنالار آناسي تورپاغيميزدي.

ائللرين آرزوسو عشقي، ديله يي

مقدس نعمتي ـ دوزو، چؤره ي:

سئوينجله دويونن گئنيش اوريي

آنالار آناسي تورپاغيميزدي.

اوجا زيروه لرده قارتاللي داغلار،

نعمتي توكنمز بهره لي باغلار،

نغمه كار شلاله، جوشان بولاقلار

آنالار آناسي تورپاغيميزدي.

چمنده آچيلان چيچه يم، گلوم،

بوداقدا اوخويان شئيدا بولبولوم.

زميده تئلله نن ساري سونبولوم

آنالار آناسي تورپاغيميزدي.

ديلله نيب اوخويان كمان دا، تار دا،

خالقنين منليي...ناموس دا، آردا،

عهديني پوزمايان وفالي ياردا

آنالار آناسي تورپاغيميزدي.

اوره ين تپري، ديزين تاقتي،

نورلو اوزوموزون آبير، عصمتي...

حياتين معناسي، عؤمرون زينتي

آنالار آناسي تورپاغيميزدي.

گؤزلرين ضياسي. گولن مرادي،

وطن اؤولادينين عنواني، آدي...

آغزميم ان شيرين لذتي، دادي

آنالار آناسي تورپاغيميزدي.

دوشونن بئينيميز، گؤرن گؤزوموز،

مجلسلر به زيي شيرين سؤزوموز،

وطنين باهاري ـ گولن اوزوموز

آنالار آناسي تورپاغيميزدي.

جسور ايگيدلره جسارت وئرن،

دوشمنين اؤنونده مرد سينه گرن،

دويوش مئيدانيندا ان بؤيوك اَرن

آنالار آناسي تورپاغيميزدي.

آغاج بار گتيرنده

صحرالار اؤزون اؤير

گل ـ چيچك بيتيرنده.

بوداقلار يئره ده ير

آغاج بار گتيرنده.

شيره يه دولاندا بار

باغا عطير ساچيلار.

قانادلاري آچيلار

آغاج بار گتيرنده.

باغبانين گولر گؤزو،

بال دادي يار هرسؤزو.

ممنون اولار باغ اوزو

آغاج بار گتيرنده.

ائللر ده رر باريني،ـ

ثروتيني، واريني.

كؤكلر كؤنول تاريني

آغاج بار گتيرنده.

باري توكنمز باغين،

آراسيندا يارپاغين.

گولر اوزو تورپاغين

آغاج بار گتيرنده.

23 نويامبر 2002

قفلبند

او هانسي اوددور كي، بنزر گونشه

قوجانين، جاوانين احتياجي وار.

هئچ نه گيره بيلمز اونونلا بحثه،

قزلدان قيمتلي ظريف تاجي وار.

آچماسي:

او عشقي اودودور گونشه بنزر،

يئريده، گؤيو ده ضيالانديرر.

اونا تاي توتولمور نه گؤهر، نه زر،

سمادا اولدوزو، آيي آنديرر.

( ( (
او هانسي گل دوركي، باغري يارادير؛

حسرت دي قوووشا اؤز مرادينا.

اونو كيم آختاريب تاپدي، آرادي؟

گؤرن نه دئييرلر اونون آدينا.

آچماسي:

اوخاري بلبل دور، باغري يارا دير،

شوشانن باشينن قزل تاجي دير.

خورشيد بانو اونو سئودي، آرادي؛

دئدي كي، كؤنلومون احتياجي دير.

( ( (
او نه ديركي، خرجلنديكجه چوخالير،

عالمه سيغمايير باري، بهره سي.

او نه ديركي، بيز چؤكوروك او قالير؛

كؤنول خوشلوغودور عشقي، هوسي.
آچماسي:

او بيليك دير خرجلنديكجه چوخالير،

ترقي گتيرير عؤمرون اوزونه.

ياخشيليق دير، بيزدن يادگار قالير،

تانري ضيا وئريب اونون گؤزونه.

( ( (
او هانسي كاروان دير هي گليب ـ گئدير،

نه اؤني بيلينمير، نه ده آخيري.

او هانسي نعمت دير... سيري ده نه دير،

اولدن جانيندا يوخدور پاخري.

آچماسي:

او انسان عؤمرودور، حيات دير يولو،

اولي بيلينمير، گؤرونمور سوني.

او نعمت قزل دير مين سيرله دولو،

صافليغي پاخيرسيز ساخلايير اونو.
15 نويابر 2002
يالوارديم

آنا نغمه لري دولسون بئشييه،

شيرين لايلاي دئيه ديله يالوارديم.

بلبلون عشقيله آچيلسين دئيه

چمنده چيچيه، گله يالوارديم.

تئز آچيب وعده سيز سولماسين دئيه،

نيسگيل بير عالمه دالماسين دئيه،

كؤنلوم اينتظاردا قالماسين دئيه

چمنده چيچه يه، گله يالوارديم.

عالمه بخش ائتسين جنت عطريني،

گئنيش آچسين دئيه گؤزل چتريني؛

قنيرسيز سئودين عزيز خاطريني

چمنده چيچيه، گله يالوارديم.

خوش مرام نامينه اوزولسون دئيه،

خمار باخيشلاري سوزولسون دئيه،

يارين ساچلارينا دوزولسون دئيه

چمنده چيچيه، گله يالوارديم.

عطيرله هر ياني سسله سين دئيه،

شهرلر باشيني ديكلدن گؤيه،

مني ده قوينوندا بسله سين دئيه

چمنده چيچيه، گله يالوارديم.

باهاردان خوش سراغ گتيرسين دئيه،

نيسگيللي گونلري اوتورسون دئيه،

اژدري وصالا يئتيرسين دئيه

چمنده چيچيه، گله يالوارديم.

1 ايول 2002

دونيا ياخشي لارين دير

قسمتينه دوشن تاي

اؤز وفالي يارين دير.

تانري وئرن گؤزل پاي،ـ

دونيا ياخشي لارين دير.

خاطيرـ حرمت ساخلايان،

عهده وفا باغلايان،

هم گولوب، هم آغلايان،ـ

دونيا ياخشي لارين دير.

عؤموردن بير ايز قويان

يوخدور خوش گؤندن دويان.

حياتي ياخشي دويان،-

دونيا ياخشي لارين دير.

باغلي قاپلار آچان،

يولوموزا نور ساچان،

پيس عملدن گئن قاچان

دونيا ياخشي لارين دير.

باخچا ساليب بار ده رن،

خالقنا فايدا وئرن،

خيرلي ايشلر گؤرن

دونيا ياخشي لارين دير.

ايگيد كيمي ياشيان،

شَرين ايزين قاشيان،

كيشي آدي داشيان

دونيا ياخشي لارين دير.

5 يانوار 2002

منيم ننه م

ائل ـ اوبانين نور داغي دير،

ائويميزين چراغي دي.

عايله ميزين داياغي دي،

منيم ننه م، منيم ننه م.

اؤز خالقيمين اوره يي دي،

آرزو دولو ديله يي دي.

هاميميزين گره يي دي

منيم ننه م، منيم ننه م.

نغمه لي دير شيرين سؤزو،

نوراني دي گولر اوزو.

ايشيقلي دير هله گؤزو،

منيم ننه م، منيم ننه م.

كؤورك كؤنلو غوبارليدير،

باخچا كيمي بول بارليدير.

داغلار كيمي وقارلي دير

منيم ننه م، منيم ننه م.

آنالارين آناسي دير،

صونالارين صوناسي دير.

دونياميزين دونياسي دير

منيم ننه م، منيم ننه م.

عؤمور سورور گوله ـ گوله،

نغمه قوشور قزل گله.

قامتيني اَيمير هله

منيم ننه م، منيم ننه م.

كؤنول

كؤنول! آختار حكمتي

آتالارين سؤزونده.

قزل گلون عطريني

قزل گلون اؤزونده.

كؤنول! آختار غيرتي

ميلتين اؤز قانيندا.

اَن علوي شيرينليي

بئچه بالان شانندا.

كؤنول! سينا دوستلاري

ياخشي، يامان آنندا.

گؤر همدميم كيم اولور

چتين گونده يانيندا.

كؤنول! آختار صافليغي

چشمه لرين گؤزونده.

لايلاسيني ائلرين

آنالارين سوزونده.

كؤنول آختار يارني

عهدينده، ايلقاريندا.

چال اوخوسون تارني،

گولسون گؤزو يارين دا.

كؤنول! آختار دوزلويو

اؤنجه اؤز عملينده.

اوجاليغي، دؤزومو

داغين اؤز تملينده.

كؤنول! آختار حياتي

عؤمرون اؤتن گونونده.

گؤر اؤولاد اولموسانمي

سن وطنين اؤنونده.

كؤنول! دوشدون آخير كي،

يانان شامين اودونا.

بير پروانه دئيلسين،

قوي سنين ده آدينا...

14 اوكتابر 1996

دورنا تئلي

موسيقي سي جبار موسايووندير.

سمالاردا سوزه ـ سوزه

ياراشيقسان ائليميزه.

خوش سراقلار گتير بيزه

دونا تئلي، دورنا تئلي.
مسكنيمدير ماوي سما.

قانادلانيب گل الهاما.

آرزوموزو يئتير كاما

دونا تئلي، دورنا تئلي.

تارـ كماني گتير ديله،

ياراميزا ملحم ديله.

خوش گلميزسن بيزيم ائله

دونا تئلي، دورنا تئلي.

نورلا بزه عؤمروموزو،

چيچكلنسين چؤلون دوزو.

آنالارين گولن اوزو

دونا تئلي، دورنا تئلي.

وصالنا چاتدير ياري،

قوي قالماسين اينتظاري.

سنده گؤردوم اعتباري

دونا تئلي، دورنا تئلي.

ايسته يريك خوش چاغني،

سندن ظفر سراغيني.

ياندير نورلو چراغني

دونا تئلي، دورنا تئلي.

15 دكابر 1992
ايرانين يولو

ايران حكومتي اشغال ائديلميش رايونلاردان اولان

100 ميندن چوخ قاچقني اؤز حمايه سينه گؤتورموشدور.

بوائللر، اوبالار دوشوبلر دارا،

گؤزلري نيسگيللي، قلبلري يارا.

ديدرگين اولوبلار باخچاـ باغندان،

ايستي يوواسيندان، اودـ اوجاغيندان.

سفيله دونوب لر يوللار بويونجا،

يئمه يه تاپيلمير چؤرك دويونجا.

عصمت سيز ائديليب قيزدا، گلينده،

اضطراب كئچيرير دوشمن اَلينده!

قوجانين، اوشاقين قانلي گؤز ياشي،

تورپاغي يانديرير هر آدديم باشي!

گويلره اوجالير انسانين آهي،

اولوتانريميزا قاليب پناهي.

مرحمت چراغي ياندي ايراندا

غملي گؤزوموزه نورمو ساچدي،

باغلي قاپلارين يولونو آچدي.

الله دان گوج آليب يئتدي ايمدادا،

دؤزمدي دؤزولمز آها، فريادا!

اَليني اوزاتدي قارداش قارداشا.

دئدي كي اَييلمه، وقارلا ياشا!

محكم داياق اولدي 100 مين قاچقينا،

تانري داياق اولسون ايران خالقنا.

باشيندان توكولسون دونيانين واري،

دينلنسين كماني، اوخوسون تاري،

سوزسون گؤللرينده ياشيلباش صونا،

تورپاغي بورونسون قزلدان دونا.

گور يانسين ايرانين نورلو چراغي،

بيرجاندا قوووشسون آراني، داغي.

توي ـ بايرام ايچينده كئچسين نووراغي،

اوجالسين سمايه اوجا بايراغي!

خاليقدن وحي اولوب اسلام آدي،

قايغيسي، حكمتي بؤيوك دريادي.

مسلكي حاق ايشي، آمالي اولو،

الله ين يولودور ايرانين يولودور!

10 سنتابر 1993

بابامين غيرتي

بابام بودونيادا مغرور ياشادي،

قدديني اَيمه دي دوشمن اؤنونده.

گؤزونده سؤنمه دي عشقي، مرادي

خالقين كئشمكشلي آغير گونونده.

احتياج ايچينده دوشسه ده دارا،

قپييه، قوروشا خيردالانمادي.

صداقت گؤستريب عهده، ايلقارا،

دئدي: بوتوو اولار كيشينين آدي.

ايشيندن، گوجوندن گئري قالمادي،

گله جك گونلره اميد باغلادي.

ياشادي... حياتدان يئنه دويمادي،

مسلكي جانندان عزيز ساخلادي.

قلبينده ته پري، گؤزونده نورو،

آمالي يولوندا دؤندو چراغا.

داغلاردان آلديغي متين غرورو

اوجاليق گتيردي آنا تورپاغا.

حكمتي بنزردي درين دنيزه،

عؤمرونه زينت دير حلال زحمتي.

مثل سيز اينجي دي، ارث قاليب بيزه

بابا مدريكليي، بابا غيرتي.

قالخ آياغا!

اي مسلمان دونياسي

ايندي چوخاليب دير يولونوآزان،

آداملار تانريه اولوبلار عاصي!

آمانسيزدير بيزه قويولار قازان،

قالخ آياغا! اي مسلمان دونياسي.

عؤمرونون يوللاري اولمايب آسان،

سارسيلماق بيلمه ين بيتوو دونياسان!

قويما ياد اَللرده پارچالاناسان،

قالخ آياغا! اي مسلمان دونياسي.

آلدانما دوشمنين فتنه ـ فعلينه،

هميشه آرخالان اؤز عملينه.

ثروتين كئچمه سين يادلار اَلينه،

قالخ آياغا! اي مسلمان دونياسي.

قورو بيرليني گؤز ببه يي تك،

يوخسا اَزيلرسن آيريجا تك ـ تك!

سندن قوي اَل اولسون، تانريدان اَتك،

قالخ آياغا! اي مسلمان دونياسي.

قارشيدا زامانن چوخ دو سيناغي،

گرك دوز سئچه سن قارادان آغي!

يامان چوخ دولوبدور بارت چاناغي،

قالخ آياغا! اي مسلمان دونياسي.

دوشمن چوخ قرضلي قورت كيمي ديدير،

هر چيچيك شئيي ده بهانه ادير.

گؤرورسن؟ فرعونون يولو ايله گئدير،

قالخ آياغا! اي مسلمان دونياسي.

نه قدر گئج دئيل اوجات سسيني،

قالدير هيجانا يئر كوره سيني!

آزغينليق ائدنين كس نفسيني،

قالخ آياغا! اي مسلمان دونياسي.

گونشلي نغمه لر

من بولبولم، سن ده گل

اي گل ياناق، گل ياناق،

گل باغيمدا اوخو، گول.

نيه آيري دولاناق،

من بولبولم، سن ده گل.

جه جه ويريب اؤتوشن،

عؤمرو، گونو كئچن شن.

وصالينا يئتيشن

من بولبولم، سن ده گل.

اؤز اوبامبادا، ائليمده،

نغمه لريم ديليمده.

بيردسته گل اَليمده

من بولبولم، سن ده گل.

بيزيم ائللر باغيندا،

عشقين قاينار چاغيندا،

بير گلون بوداغيندا

من بولبولم، سن ده گل.

24 يانوار 2003
دالغالار

بودونيادا چاره واردير هردرده،

لپه لَنين، لپه لَنين دالغالار.

سن نغمه لر قوشاـ قوشا خزرده

لپه لَنين، لپه لَنين دالغالار.

گور سسينيز يئري، گؤيو اوياتدي،

آرزولارا پرواز وئرن قاناد دير.

لپه لَنمك اؤزوده بير حيات دي،

لپه لَنين، لپه لَنين دالغالار.

سحرـ سحر گولور نورلو گؤزونوز،

آينا كيمي آچيق اولور اوزونوز.

پچيلتيدير سيرله دولو سؤزونوز،

لپه لَنين، لپه لَنين دالغالار.

زيله قالخان كمان سيزين، تار سيزين،

اَن قيمتلي ثروت سيزين بار سيزين.

صاف عشقينيز، اؤز ديلينيز وار سيزين،

لپه لَنين، لپه لَنين دالغالار.

بعضاََ گوزوكيمي ساكيت دوراندا،

بير هزين نغمه لي مجلس قوراندا

بير عالم گؤزلليك آلينير اوندا؛

لپه لَنين، لپه لَنين دالغالار.

بير گؤزل اوغلانلا نازنين بير قيز

گؤرمك ايستميرلر كيمسني يالقيز.

سيزي سئير ائدنده دردسيز، قايغيسيز

لپه لَنين، لپه لَنين دالغالار.

بير آنليغا چيچك كيمي اوزولون،

گؤزللرين ساچلارنا دوزولون،

چئشمه كيمي دامجي ـ دامجي سوزولون،

لپه لَنين، لپه لَنين دالغالار.

چيرپنديقجا ساحيللري آنارسيز،

اؤزونوزو پروانه مي سانيرسيز؟

يوخسا، سيز ده عشق اودونا يانارسيز،

لپه لَنين، لپه لَنين دالغالار.

قيرچين ـ قيرچين ماوي گؤزلو اولاندا،

بولوت كيمي بوشالاندا، دولاندا

اژدري ده بير يادينا سال اوندا؛

لپه لَنين، لپه لَنين دالغالار.
تبريز گؤزلي

صحبتي شيرين دي، سؤزو مزه لي،

نازلي، غمزه لي دي تبريز گؤزلي.

اسيري دئيلدي قزلين، زرين؛

كمالي دريا ... ذكاسي درين.

گؤزلري ائله بيل بير جوت آلما دي،

نسيلدن ـ نسيله ارثن قالمادي.

اينجه زناخداني، قوشادي خالي،

عطيرلي بهشت دي گؤزل جمالي.

ياناغي سانيرسان چولده لاله دي،

دالغالي ساچلاري گور شلاله دي.

دوداغي آچيلان تازا قونچه دي.

گلون لَچيندن داها اينجه دي.

باخيشي چاغيرير گلو، بولبولي؛

سانكي بنؤوشه دي بوينو بوكولوب.

قاشلاري كماندي، كيلپيي اوخدو،

گؤزلليك پاييندان گؤزلري توخدو.

حسنونه باخيرسان ـ باهار چاغي دي،

بير ائوين گور يانان نور چراغي دي.

جانلاري آلاندي سوزگون باخيشي،

دوشوب قسمتينه تانري ناخيشي.

دوروشو دورنا دي، قامتي چنار،

قوينوندا مهمان دي بير جوت شيرين نار.

بوينونا سايريلان اينجه حمايل

مرمر سينه سينه اولوبدو مايل.

يئريشي جئيراني چولده آنديرر،

ياماجدا ككليي نازي يانديرير.

نازلي يئريشيندن اينجيمير گل ده،

ذوقونو حسنوندن آلير كؤنول ده...

طالعي پارلايان دان اولدوزودو،

بو يوردون وفالي تبريز قيزي دي.

يارا وفالي دي، قدير بولندي؛

بير نغمه دويولور اينجه سسينده،

باهارين عطري وار گل نفسينده.

بير گللو باخچانين تر قونچه سي دي،

ظريف چيچكلرين اَن اينجه سي دي...

سفره آچيقدي، صاف دير اوريي؛

قوناغين اوزونه بولدور چؤره يي.

نه قدر لطيفدير سؤزو، آوازي؛

ديلله نير كماني، اوخويور سازي.

اينجه تبسمي، ظريف شوخلوغو

يارادير بير دونيا كؤنول خوشلوغو.

عهدينه صدق ايله اميد باغلايير،

قلبينده بيرعمٌان نغمه چاغلايير.

كؤنلونو وئريبدي اعتبارينا،

ابدي باغلانيب دوز ايلقارنا.

حياتدا سيرداشي عولوي آمال دي،

اَن عزيز قسمتي شيرين وصالدي.

بئله بير ملك دير تبريز گؤزلي،

اَن ظريف چيچك دير تبريز گؤزلي...
سئوينج آختارين

عؤمرون گل اوزونو دومان آلاندا،

آچيلان چيچكلر واختسيز سولاندا،

كيمسه سيز قوجاتك تنها قالاندا

سسيني دينله يين كمانين، تارين؛

كدرلي گونده ده سئوينج آختارين.

دريالار قوينوندا اوزنده گمي،

ياخينا بوراخمير كدري، غمي.

بيوفا چيخاندا كؤنول همدمي

سسيني دينله يين كمانين، تارين؛

كدرلي گونده ده سئوينج آختارين.

سمادا ايلدريم، شيمشك چاخاندا،

اينام اَل اوزادير اوچتين آندا.

دوست دا اؤز عهدينه خلاف چخاندا

سسيني دينله يين كمانين، تارين؛

كدرلي گونده ده سئوينج آختارين.

باشيندا چيسكيني اوجالان داغين

سؤندورمز عشقيني يانان چراغين.

ائله كي كووشالدي آغزي ياراغين

سسيني دينله يين كمانين، تارين؛

كدرلي گونده ده سئوينج آختارين.

گؤرموشوك آجانين بيرگون سولماغين،

چايلارين دنيزه، گؤله دولماغين.

كيمه فايداسي وار كوسكون اولماغين،

سسيني دينله يين كمانين، تارين؛

كدرلي گونده ده سئوينج آختارين.

چوخدور بودونيانين خيري، شري...

هره سي اؤزونه تاپير مشتري.

بئله دير يارانيش اَزل دن بري:

سسيني دينله يين كمانين، تارين؛

كدرلي گونده ده سئوينج آختارين.

باخچالار گل ـ چيچك بيتيرمه ينده،

غم ـ غصه درد اولور اوتورمه ينده.

بختينيز بد دوشوب گتيرمه ينده

سسيني دينله يين كمانين، تارين؛

كدرلي گونده ده سئوينج آختارين.

آرزولار، ايستكلر يئتمزسه كاما

اورك جوشه گلمز، كؤنول الهاما.

ائله كي توتولور بير اندا سما

سسيني دينله يين كمانين، تارين؛

كدرلي گونده ده سئوينج آختارين.

غم ـ غصه گئجه دي ـ ظلمت قارانليق،

ايشيقين اؤنونده اولور بير آنليق.

گوندوزه چئوريلير آلا ـ تورانليق،

سسيني دينله يين كمانين، تارين؛

كدرلي گونده ده سئوينج آختارين.

بيردفعه وئريلير عؤمور انسانا،

كيمسه دن بيرقرر قويولمور اونا.

هر هانسي سببدن دوشسه طوفانا

سسيني دينله يين كمانين، تارين؛

كدرلي گونده ده سئوينج آختارين.

دينديرير سازيني ائلين عاشيغي،

اولور سينه سينين يار ياراشيغي.

سئوينج چراغينين سؤنمور ايشيغي،

سسيني دينله يين كمانين، تارين؛

كدرلي گونده ده سئوينج آختارين.

سمانين گونشي، نورلو آيي وار؛

يارانان وارليغين حاققي ـ سايي وار.

تانريدان هميشه سئوينج پايي وار.

سسيني دينله يين كمانين، تارين؛

كدرلي گونده ده سئوينج آختارين.

تانري درگاه نين اولدو ناخشي

امام علي (ع) مقدس وابدي خاطره سينه اتحاف ائديرم.

او الوتانريدان گلن ده صدا

بؤيوك مقدسلر اولوردونيادا!

اونون قدرتيندن يوغرولدوعلي.

عالمه نور ساچدي عشقي، عملي!

حياتا گتيردي اونوكعبه ده،

كيمسه دوغولمايب بئله هئچ وعده.

دونياني يئنيدن حاقلا دينديردي،

اونون قدمي ايله شرفلنديردي!

باخ بئله ياراندي اونون وارليغي،

بشرين بنزرسيز بختيارليغي!

او ائله بير تانري بخشيشي اولدي،

دريالار گوهرله، اينجي ايله دولدو!

گؤزل خلق ائله يب اونو يارادان،

بيزده سئچه بيلك آغي قارادان.

مثل سيز وئرگي ايدي حضرت علي،

داغدان دا گوجلئو ايدي اونون تملي!

عادي باخشندان دان سوكولوردي،

اوزوندن، گؤزوندن نور توكولوردي.

ايشينده دوز ايدي، سؤزونده قطعي،

حاققا يونلميشدي بوتون دقتي!

پيغمبر دئيردي: علي هاردادير،

«هارادا حاق وارسا، علي اوردادير!»

جانيندا اسلاما خالق محبتي

برقرار ائله دي حاق ـ عدالتي!

ذكاسي گوجلو ايدي، كمالي درين؛

يولونو دوز گئتدي او، پيغمبرين!

دونيانين ماليندا يوخ ايدي گؤزو،

خالقنين يانندا آغ ايدي اوزو.

كيمسه گؤرمه ميشدي اوندا طاماحي،

دئيردي اولماسين يوخسولون آهي!

بيلسيدي هارادا آجليق چكن وار،

قايغيلار ايچينده توتمازدي قرار!

تانريا خدمت دي ثروتي، واري؛

كؤنول دونياسيدي عهدي، ايلقاري!

اونونلا صافلاشدي مسلكده، دين ده؛

زنگين بير عالم وار خطبه لرينده!

ائله بير عالم كي، مشعل يانديرير،

اسلامين يولونو ايشقلانديرير!

ائله بير عالم كي، گونش تك يانير،

«شفق ستونلاري اَرشه دايانير!»

نورونا بورونور اولدوزدا، آي دا؛

فسونكار نغمه لي گور آخان چايدا.

اؤيود نصيحتي... مكتوب، فرماني

يولونا قويوردو هر چتين آني!

دنيز تك جوشوردو عشقي، هوسي،

كؤنول ملحمي ايدي ايستي نفسي.

خوش ايدي نه قدر چكسه ده جفا،

تكي اسلامييت چوخ گؤرسون صفا!...

خيبر دويوشونده اولو پيغمبر

سركرده قاچاندا تئز توتدو خبر.

بايراغي ايناملا علي يه وئردي،

علي ده  شيركيمي دويوشه گيردي!

تانري دان گوج آليب غلبه چالدي،

اسلامين گؤزونده مين قات اوجالدي!

ظفر قازانديردي «حاق» دئين سسي!

علي جسارتي، علي صورتي

اولدي يئر اوزونون نادير زحمتي!..

هر يئرده، هرزامان امام بويوردو:

بيرليك چوخ گرك دي قوروياق يوردي!

بيرليك صاف هاوا دي، سودو، چؤرك دي...

بدن ده دويونن ساغلام اورك دي.

بيرليك تانري كيمي بلكه ده تك دير،

بوگوندور، صاباح دي، خوش گله جك دير!
آغاجلار بيرليكده گؤزل گؤرونور،

بولود دا سماده توپا سورونور !

داغدا اؤز گوجونو دوست داغدان آلير،

داها دا وقارلي، يئنيلمز قالير!

بولاقلار قوووشوب دوننده چايا،

اؤنونده دايانمير نه داش نه قايا!

مين جوره آغاجلار وئرير باش ـ باشا،

آغاج بارا دولور، مئشه لر ياشا.

نه قدر چوخ اولسا كؤرپوده تاغلار،

كؤرپوده گوجونو اونلارا باغلار!

بير آغاجين باري بوللوق ياراتماز.

نه قدر چوخ اولسا هامي يه چاتماز!

باغي نين باري ايله باغبان بابانين

سفره سي بزَنر ائلين، اوبانين.

بيرليك تك دونيادا خير ايش هاني،

آريلار بيرليكده دولدورور شاني!

امامين هرسؤزو بيرلكله بيتدي،

بيرليي اسلاما امانت ائتدي!

اونون چون سرپمه دي آلتيندا آتي،

ظفر قازانديردي معنوياتي!

اصلا سارسيلمادي مسلكي، آندي؛

هميشه، هريئرده اوغور قازاندي!

ايماني، عملي دوز اولدوغوندان

افق ده هميشه شفقلندي دان!

آردينجا ائللرين گلدي آخشي،

تانري درگاهي نين اولدو ناخشي!
سن مندن خوشبخت سن...

سن مندن خوشبخت سن...چنارآغاجي،

باشين گؤيلرده دير، كؤكون درينده.

اولايدين باشيمين اوجاليق تاجي،

قول ـ قاناد آتايديم سنين يئرينده.

سن مندن خوشبخت سن، آي وقارلي داغ،

هئچ كيمه، هئچ نه يه اَييلمه ميسن!

دوشمنلر تيتره يب اؤنونده زاغ ـ زاغ،

«كيمسه يه سيغيندي» دئيلمه ميسن!

ميثيل سيز غروردو ثروتين، وارين؛

سنه كيم داغ دئير اگر اَييلسن.

اؤلكه ني داغيدان تالانچيلارين

ياخشي كي جيبينه سيغان دئيلسن!

سن مندن خوشبخت سن محتشم قايا،

سينه گريرسن طوفانا، قارا...

چكديين بلالار گلمزدي سايا،

يئنه ده متين سن، چكيلسن دارا!

سن مندن خوشبخت سن اوجا زيروه لر.

همدمين اولدوزلار... گونش دي، آي دي.

نه ينه گركدير نه قزل، نه زر...

باشينين اوستونده بيللور سراي دي!

سن مندن خوشبخت سن جوشان داغ چايي،

صاديق سن عهدينه، دوز ايلقارينا!

بير قطره سويون دا گئتمير هاوايا،

آخيرسان ائل ـ اوبا سندن بارنا.

سن مندن خوشبخت سن گؤزل شلاله

دره لر وصف ائدير سنين سسيني!

ذوق ايله ديلله يير چمنده لاله،

كؤنلونون او حزين ترانه سيني!

سن مندن خوشبخت سن بيللوربولاقلار،

اؤزون اؤز كؤنلونله حزين آخيرسان!

عشقيني گؤرورم هميشه چاغلار،

عؤمرون سحرينه نيك بين باخيرسان!

سن مندن خوشبخت سن، آ داغ يوللاري

دولاناـ دولانا داغلار آشيرسان.

اوزونو توتموسان گونشه ساري،

اوجاليق عشقيله جوانلاشيرسان!

سن مندن خوشبخت سن دورنا قاطاري،

هارايا ايسته سن يولون آچيقدير!

كؤنلونون ديلله نن كماني، تاري

سمانين قوينونا بير ياراشيقدي!

سن مندن خوشبخت سن سوزن بولودلار،

ائله هئي بوشاليب يئنه دولورسان!

سمانين قوينوندا خوش مرامين وار،ـ

تانري يه داها چوخ ياخين اولورسان!

سن مندن خوشبخت سن داغلار قارتالي،

هميشه سمادا قاناد چاليرسان!

نئجه دايشسه ده دونيانين حالي،

يوردونا، يووانا صاديق قاليرسان!

سن مندن خوشبخت سن آتا اوجاغي،

تانري دا سؤندورمز سنين كؤزونو!

عشقينله گيزينير آنا قوجاغي،

نورلا بزه يرسن عؤمرون اوزونو!

سن مندن خوشبخت سن، آي آنا تورپاق،

قاچقين كي دئيلسن...دورموسان متين!

حاليميزا ياخشي ـ ياخشي ايندي باخ،

كاش بيزده اولايدي سنين غيرتين!

سن آنا اولموسان، بيز سنه اؤولاد،

دِ، آيري دوشرمي بالا آنادان.

ايندي داشييريق لكه لي بير آد،

دوزور بو تهمته نه قدر نادان!

خاطيرمه سن دينده

قزيل گل ده سارالير

بوداغيني اَينده.

كؤنلومو نيسگيل آلير

خاطيرمه سن دينده.

دونيا سولور گؤزومده،

قصه اولور اوزومده.

من اولمورام اوزومده

خاطيرمه سن دينده.

بير يئل اولوب اسيرم،

اؤز صبريمي كسيرم.

اؤزـ اؤزومدن كوسورم.

خاطيرمه سن دينده.

سوسور كمانيم، تارم؛

باغدا ازالير بارم.

منيم وفالي يارم،

خاطيرمه سن دينده.

اودا يانيم ياخيرام،

اوره ينه آخيرام.

يئنه نيك بين باخيرام

خاطيرمه سن دينده.

عهده صاديق قاليرسان،

بوينوما قول ساليرسان.

تئز كؤنلوموآليرسان

خاطيرمه سن دينده.

قوشا خطلر

ايكي قونشو خط چكديم،

بيري اَيري، بيري دوز.

دايانديلار ياناشي،

بيرـ بيري ايله اؤزبه اوز.

اول دوزو آرتيرديم،

اؤز يولو ايله اوزاندي.

اوزه چيخدي گؤروندو:

دوز مسلكي، دوز آندي.

سونرا كئچديم اَيريه

بيربالاجا اوزاتديم.

گؤردوم دوزه قنيمدي

اَيري ده كي هرآدديم.

اوره يمدن گلدي سس:

آمان! ساخلا اَليني.

گليب كسر دوز خط دي ـ

قيرار دوزون بئليني.
آناميزا «قيز» اولدوق

اَزلدن يارانان اوچجه قارداشيق،

آناميز اميدله بؤيودوب بيزي.

عؤمور يولوموزا او ساليب ايشيق،

ائوـ ائشيك ائله يب هربيريميزي.

شيرين خاطيره لر...اوشاقليق چاغي

يئني الهام وئرير قول ـ قاناديما.

بيرآخشام ياناندا لامپا چراغي،

آناملا صحبتيم دوشدي يادما.

دئدي كي: سيزسينيز حلال زحمتيم،

غيرتم هئچ زامان ياتب قالمادي.

نئيله يم، حياتدا بيرجه قسمتيم ـ

كؤنلومه بير حيان قيزيم اولمادي.

بير باجين اوسايدي، قيده قالاندا

آنان نفسيني بيرآز درردي.

من چؤلون ايشله مشغول اولاندا

ائوين ده ايشيني قيزيم گؤرردي...

آناميز گؤرنده سئوينسين دئيه،

بيريميز چاي قويدو...اوجاق قالادي.

بيريميز خؤره يي چكدي سفريه...

بيريميز اَيلشيب ياماق يامادي.
اؤزوموز داشيديق كونده لري ده

آنام بيشيرنده تندير چؤره يي.

اونولا بير آچديق هر سحري ده،

باخيب داغا دؤندو آنا اوره يي.

يولوموز آزمادي دوماندا، چنده،

بير ايشي قويماديق قالسين صاباحا.

هر شئيي يئرينده حاضير گؤرنده

«قيزسيزام» دئمدي آنام بير داها.

چاليشديق كؤكلنسين قلبينين سيمي،

دئمديك آنادان اوغول دوغولدوق.

كؤنلونه اَن ياخين بير همدم كيمي

زحمتكش آنانين «قيزي» دا اولدوق.
بيزيم وطن چؤره يي

(ماهني)

موسيقي سليمان علي اسگروفون دور.

نعمتلرين تاجي دير

اؤمورلره ديركدير.

هاوا كيمي، سوكيمي

انسانلارا گركدير

بيزيم وطن چوره يي.

بركتي توكنمز

شهرتلي دير، آدليدر.

شكر نه دير، قند نه دير...

بئچه بالدان دادلي دير

بيزيم وطن چوره يي!

مين حكمتدن يوغرولوب

شرفيمدي، شانمدي؛

گؤزومه ايشيق وئرن

دامارمدا قانيمدي

بيزيم وطن چوره يي!

تورپاغيمين بهره سي

حلال زحمت عطيردير.

قدير بيلن ائللرين

يئنيلمز هنري دير

بيزيم وطن چوره يي!

نسيللردن نسيله

اؤتوب گلن اينامدي.

جانيمدان چوخ سئودييم

ائل ـ اوبامدي، آنامدي

بيزيم وطن چوره يي.

ائللر دوستلوق عشقينه

دوز ـ چؤريه ايناندي؛

بابالارين اولوبدور

صداقتي، دوز آندي

بيزيم وطن چوره يي.
آييرما

كؤنول! نغمه قوشوب شعر يازاندا،

شيرين گولوشلري ديلدن آييرما.

مهماني اولدوغوم او گؤزل قيزين،

سوزگون باخشيني تئلدن آييرما.

يازدا چيچكلنن گؤي ياماجلاري،

قويونلو، قوزولو داغلارين واري ـ

سويوق بولاقلاري، اَريين قاري،

جوشوپ كوپوكلنن سئلدن آييرما.

ديكيليب گؤزومه يارين گؤزلري،

قلبيمده كؤك ساليب شيرين سؤزلري

سن ده بودونيادا شاعر اژدري

سئوديي وطندن، ائلدن آييرما.
آرزو چلنگي

آچسايدي كؤنلومون نرگيزي،گلو...

آلايدي قوينونا سئيدا بولبولو.

ايسيده بيليدي گل نفسينده،

چالايدي سازني ائل هوسينده.

قارانگوش سراغي گليدي يازدا،

ماهني لار گل آچيب گوليدي سازدا.

قلبيمين تئللري هاوا چالايدي،

صداسي داغلارا هاراي سالايدي.

ايصاق ـ موساقلار دا اؤتيدي باغدا،

بير وصال گولوشو ياقوت دوداقدا.

هرقوشون اولايدي اورك همدمي،

سوووشوب گئديدي كؤنلونون غمي.

وصالا يئتيدي كؤنول هجراني،

قفسده اولمايا بولبولون جاني.

باخچادا سوسمايا قوشلاري سسي،

بيزه بخش ائليه حيات نفسي.

سولمايا لاله نين خاللي ياناغي،

شئهلي بنؤوشه نين باللي دوداغي.

عطريله مست ائده قايماق چيچيي،

مئه ايله دارانا اينجه لچيي.

افقدن آل گونش دوغا اوزومه،

عاشيق هاوا چالا، بولاق زومزومه.

شلاله ساچيني يويوب دارايا،

سسينده سسلنه محتشم قايا،

چمنليك چيچيه گوله بورونه،

ايچينده قارغادا الوان گؤرونه.

آرام لا اسديكجه شهرين يئلي،

عطري بورويه اوباني، ائلي.

اووچو اووا چيخيب آهو وورمايا،

جئيرانلار، جويورلر بويون بورمايا.

دره ني، تپه ني آزاد دولاشا؛

عؤمرونده دوشمه يه قورخو، تلاشا.

گؤزلين جمالي آيي آنديرا،

عشوه سي، غمزه سي جاني ياني يانديرا.

ائله نورلانديرا گولر اوزونو،

جئيرانا بنزده قارا گؤزونو.

آخيب شربت دولا عشقين جامينا،

سئوگيلي عاشيقلر يئته كامنا.

بئچه بال دادييا وصالين لبي،

عهدينه قووشا يارين مطلبي.

حسرتله سارماشا سئون سئونه،

بولبوللر عشقينده گله گوونه.

گؤزوندن گولنده بير گؤزل پري،

آچيلا طالعين خوش قدملري.

چمنده بحثلشه چيچك چيچكله،

چلنگلر هوروله بير خوش ديلكله.

نظاملا دوزوله ائلين تويونا،

قيزلار هالاي وريب گيره اويونا.

چاتا ايسته ينه بيزيم آنالار،

نازلانا ـ نازلانا سوزه صونالار.

بولبوللر فسونكار رنگه بويانا،

يانيقلي سسينه گللر اويانا.

جوانلار هوسله گيره قول ـ قولا،

هامي نين توي ـ دويون اولا.

كؤرپه قيغيلتيسي گله بئشيكدن،

آنا لايلاسي دا ائو، ائشيكدن.

چوخ انسانين كؤنول همدمي،

حياتدان كؤچنده اولمايا غمي!

دونيا نعمتيندن آلا كاميني،

كاماندا سسله ده اؤز الهاميني.

آچا اوره يني انسان انسانا،

گؤره كي انسان قايغي وار اونا...

نازـ نوازيش گؤره جان سيرداشيندان،

سئوينجي، فرحي آشا باشيندان.

عؤمورـ گون كئچيله بوللوق ايچينده،

ايتمه يه ذره جه ايمان دا، دين ده.

اومايا حياتدا نه آقا، نه گول؛

آنادان غيرتله دوغوله اوغول.

كامينا چاتايدي ائلين ديله يي،

قورخوسوز وورايدي كؤرپه اوره يي.

غصه سيز اولايدي آنا لايلاسي،

قايغيسيز ياتايدي عزيز بالاسي.

اؤولادلار قارتال تك سمادا سوزه،

قيزلار دا ساچينا اينجيلر دوزه.

آچيلا ائللرين قولو، قانادي؛

شان ـ شهرت گتيره وطن اؤولادي.

اوغوللار آتادان گئده ايرلي،

حياتدا هامينين دوز اولا اَلي.

بيني ـ بركتي چوخالا ائلين،

آرتا شيرينليي آغيزدا ديلين.

ايگيدلر كئشيكده قارتال تك دورا،

گؤيده اوچان قوشو گؤزوندن وورا،

اَييلمك بيلمه يه داردا، چتينده؛

ووقارلا داغ كيمي متانَتينده!

هامي خدمت ائده دوغما ائلينه،

عادي بير داشين دا قدري بيلينه.

بير خلل گلمه يه چيچيه، گله؛

ياخشيدا، يامان دا دوزگون اولچوله.

بيلينه حياتدا هركسين يئري،

كؤچوموز دونمه يه هئچ زامان گئري.

گورونه هر فردين ايشي، عملي؛

آماندي! دوشمه سين آغساق ايرلي...

آدام اؤيونمه يه ايگيدم دئيه،

آتا چاتماق اوچون مينه ائشيه.

روزوسي آخشاما آنجاق چاتسادا،

صاباح كي ثسمتي وئره جك خدا!

هامينين بير اولسا سؤزوايله ايشي،

آزالا ناكيشي، چوخالا كيشي!

نامردلر بوقدر قوومايا مردي،

ائللرين قلبيندن سيلينه دردي!

هر يئرده عدالت وئره حكمونو،

كامينا يئتيشه حيجرانين اؤنو.

نه بير درد اولايدي، نه ده درماني؛

كؤنوللر آچايدي شاهين فرماني!
آيري ـ سئچكليه جزا وئريله؛

گؤزلرين اميدي قالخا ديريله.

اوگئي دوغماليقدا قالخا آرادان...

بونو گناه بيلير بيزي يارادان!

هركسين پايي وار الئين باغيندا،

بيلينه قيمتي اؤز ساغليغيندا.

موكافات وئريله خدمته گؤره؛

ناراضي قالمايا پايندان حره...

ياخينا قويمايا انسان ناحاققي،

چاتا صاحيبينه حاقلينين حاققي!

دوزلوكدن نورلانا انصافين گؤزو،

آي كيمي پارلايا چؤهره سي، اوزو!

بير كيمسه چيخارسا حاققين يولوندان،

قايتاران تاپيلا توتوپ قولوندان.

چتينه دوشسه ده اولمايا آصي،

چاتا امدادينا تانري دوعاسي!

يولونو آزمايا عومرون كارواني،

عهدينه قووشا طالع سارواني.

كؤكسونده يئر وئره دوستا، تانيشا؛

منزلي اوغروندا چاتديرا باشا...

طوفانا دوشمه يه عؤمرون كارواني،

اوزونه آچيلا سحرين داني!

گئديلن يوللاري اولا لوغورلا،

گوندوزو گونشلي، گئجه سي نورلو...

اوروج بايراميز مبارك اولسون

او اولو تانرينين سخاوتيله

سفره ميز طعاملا، نعمتله دولسون.

خالقين اسلاما محبتيله

اوروج بايرامينيز مبارك اولسون.

بين ـ بركت گلسين چؤلون دوزونه،

شفقلر نور ساچسين عؤمرون اوزونه.

ائللر صاديق اولوب «اوروج» سؤزونه،

اوروج بايرامينيز مبارك اولسون.

يئتيشسين كامينا بوتون عهدينيز،

مين اوغور گتيرسين هر بير جهدينيز.

كؤنول باخچاسيندا چيچك اَكدينيز،

اوروج بايرامينيز مبارك اولسون.

صاف دي مسلكيميزـ حاققين يولودو،

اسلامين حكمتي نورلا دولودو.

بو قسمتي وئرن الله اولودو،

اوروج بايرامينيز مبارك اولسون.

محتشم قايا

گؤزونو ديكرك اوزون يوللرا،

نه درين خيالا دالميسان قايا؟

باغلانيب پوزولماز عهده، ايلقارا

كئچميشدن يادگار قالميسان، قايا.
سني سارسيتمايب نه بوران، نه قار،

كؤنلونه همدمدي يئنيلمز داغلار.

قلبينده بير عولوي محبتين وار،

مهريني ائللره سالميسان، قايا.

محتشم اولموسان اَزل بينادان،

دؤزوملو خلق ائديب سني يارادان.

كؤكسونده نشان وار مين بير يارادان،

دوشمندن انتقام آلميسان، قايا.

بير لكه دوشمه يب سنين آدينا،

هميشه چاتميسان خالقين دادينا.

وطنين عشقينه، اعتقادينا

دايم صداقتلي اولموسان. قايا

حكمتين دريندي، حسنون بياض.

كوكسونده ديلله نن كاماندي، سازدي.

بير نانكور آديني سينه نه يازدي،

بوندانمي توتولوب دولموسان، قايا؟!

تاريخين چوخ دردي توپلانيب سنده،

ابدي يورد ساليب ياتير سينه نده.

بابكلر، نبي لر قتله يئتنده

مامير ساچلاريني يولموسان، قايا.

قيريب پارچالادين دوشمن تورونو،

اَييلمز ساخلادين اؤز غرورونو.

غيرتين گونشدن آليب نورونو،

هميشه غلبه چالميسان، قايا.
نه گؤزل دير آنا وطن

بودونيانين اؤزو كيمي،

خوش صحبتي، سؤزو كيمي،

عؤمروموزون اوزو كيمي

نه گؤزل دير آنا وطن.

اوجاـ اوجا داغلاري وار،

بول بهره لي باغلاري وار.

گؤنول آچان چاغلاري وار،

نه گؤزل دير آنا وطن.

شيرشير آخان بولاغلاري

ديلنديرير كمان ـ تاري.

عهديميزين دوز ايلقاري،ـ

نه گؤزل دير آنا وطن.

شلاله لر نغمه قوشور،

آخان چايلار داشيب ـ جوشور.

اؤز يارنا يار قوووشور.

نه گؤزل دير آنا وطن.

كئشيك چكير قايالاري،

ماميردان دير بويالاري.

حلال اولوب مايالاري،

نه گؤزل دير آنا وطن.

شئيدا بولبول جه جه وورور،

سحرـ سحر صبحدن دورور.

قيزيل گللر مجلس قورور،

نه گؤزل دير آنا وطن.

كيشي

يايخانه ـ يايخانه يئريمز كيشي،

هر شئيه ياغ كيمي اَريمز كيشي!

دئينده كي، ائل ـ اوباني دولان گز،

يانلاريني باسا ـ باسا يئريمز.

شوخلوغو گؤرونر اؤز يئريشينده،

جلدليه گوج وئرر هر بير ايشينده.

باشيني ديك توتار، مسلكي دوز،

گئجه ده گؤرونر گؤزه گوندوز.

ماهر ساروان كيمي آزماز يولونو،

شاخه لي چنارتك آچار قولونو.

عملي يولونو ايشيقلانديرار.

كؤنوللر ملكونده ايشيق يانديرار!

عؤمرو بويو هر چتينه قاتلانار،

قيزغي كيمي آت بئلينه آتلانار.

قارتال كيمي اوزاق گؤرر گؤزلري،

قلينجدان دا ايتي اولار سؤزلري.

دئديي سوزو ايله بير اولار ايشي.

دئيللر فلانكس كيشي دير، كيشي!

داغلار اَييلسه ده، اَييلمز باشي،

وئرمز ياد ائللره بير وطن داشي!

هر يئرده مرد كيشي چاغريلار آدي،

ايشينده ياشايار كؤكو، سوي آدي!

ائلينه، يوردونا كؤنول باغلايار،

كيشيليك آديني اوجا ساخلايار...
وطن داردا قالاندا

جان نه يمه گركدير

گل ـ چيچه يم سولاندا.

قالمارام جان قيدينه

وطن داردا قالاندا.

يوخو گلمز گؤزومه،

گونش دوغماز اوزومه.

معنا دولماز سؤزومه

وطن داردا قالاندا.

سئوينمه رم، گولمرم؛

بير آن دينجليك بيلمرم.

گؤز ياشيمي سيلمرم

وطن داردا قالاندا.

چايلاركيمي جوشارام،

اوجا داغلار آشارام.

بيلمم نئجه ياشارام

وطن داردا قالاندا.

دينمزكمان، دينمز ساز؛

بولبوللريم اوخئماز.

قيزلار چلنگ توخوماز

وطن داردا قالاندا.

بوندان آغير آد اولماز،

قوهوم ـ قارداش شاد اولماز.

آغزيمدا دا داد اولماز

وطن داردا قالاندا.

چاغيرام دؤزومه،

قوت گلر ديزيمه

گوونه رم اؤزومه

وطن داردا قالاندا.

بوتورپاغين دوشمني

عاجيز بيلمه سين مني.

اؤيونمه سين ارمني

وطن داردا قالاندا.

سانماسين كي چوكرم،

قلينجمي چكرم؛

قيريب يئره توكرم

وطن داردا قالاندا.

شيمشك كيمي چاخارام،

اولدوز اولوب آخارام.

خلاص ائديب باخارام...

وطن داردا قالاندا.

من كوراوغلي اولارام،

قصاصيمي آلارام!

وطن اوغلو اولارام

وطن داردا قالاندا.
هدر گئتمز اَمييم،

حلال دوزوم، چؤره يم.

تانري اولار كمكه يم

وطن داردا قالاندا.

ايتيرمه، اؤولاد

يوخدور بير عوضي آتا ـ آنانين،

سنه قيوم اولماز نه ياخين، نه ياد.

يولوندا مين جوره اودا يانانين،ـ

آتا زحمتيني ايتيرمه، اؤولاد!

سيليب حياتندا دوماني، چني،

چمنده گل كيمي بيتيريب سني.

بويودوب عرصه يه گتيريب سني،

آتا زحمتيني ايتيرمه، اؤولاد!

يولوندا مردانه سينه گريبدي،

هميشه ايشيقلي يول گؤستريبدي.

عؤمرونو، گونونو سنه وئريبدي،

آتا زحمتيني ايتيرمه، اؤولاد!

ساچيني دارايب اَليله اؤزو.

اوزونه ديكيليب هميشه گؤزو.

ديلينين اولموسان ان شيرين سؤزو،

آتا زحمتيني ايتيرمه، اؤولاد!

سنه باغلايبدير آرزوـ كاميني،

عشقينله اوياديب سؤز الهاميني.

اول آتا سئو، سونرا هامي ني،

آتا زحمتيني ايتيرمه، اؤولاد!

سنينچون آخيبدير آلنينين تري،

اوغول ـ قيز جانلي دير اَزل دن بري.

هئچواخت اوجوز توتما شاعر اژدري،

آتا زحمتيني ايتيرمه، اؤولاد!

قدريني بيلمه سن، سونرا گئج اولار؛

قلبيني هميشه غصه، غم آلار.

اوغلونا، قيزينا پيس عادت قالار،

آتا زحمتيني ايتيرمه، اؤولاد!

ناراحات اوركله دئيرم يئنه:

نانكورلارين مسلكي نه، عشقي نه!

سني آند وئريرم الله عشقينه

آتا زحمتيني ايتيرمه، اؤولاد!
قوشون آنا يانغيسي

داغلار ياماج بويو اچوردو بيرقوش،

قلبينده هيجان، اؤزوده بيهوش...

داغيلميش يوواسي اوت چالينندا،

بالا، يورد حسرتي كيچيك جانيندا

ائله بيل اود توتوب الوولانيردي:

قيشقرا ـ قيشقرا هئي توولانيردي.

اوره يي آتشلي پروانه كيمي،

يوردوندان ديدرگين ديوانه كيمي

يووانين باشينا او فيرلانيردي؛

نه قورخو بيليردي، نه ده قانيردي...

دئديم چالماچيا: بير آز دايانين،

اوراـ بورا چارپير نيه قوش جانين؟!

سن دئمه، يووادا قاليب بالاسي،

اونونچون اودلانير، يانير آناسي!
شعردي

نظامي پوئزيا گونلرينده باكيدا داهينين عظمتلي

هيكلي اؤنونده كئچيريلن تنتنه لي مراسمده

كؤزل بير قيز احتراز وحسدله دئدي:

كاش، من ده شاعر اولايديم...

نظامي دوهاسنين

تنتنه لي گونونده،

سسلنيردي شعرلر

تونج هيكلين اؤنونده.

بير قاراگؤز، قلم قاش

تبسمله دئدي: كاش،

من ده شاعر اولايديم؛

نظامي ني، وورغونو...

قلميمه آلايديم...

دئديم، اونا بوآندا:

قيبطه ائتمك خيردي.

سن شاعراولماسان دا،

گؤزلليين شعردي.

گئدن گئدير...

اولوم دؤنمز اولور قصده دوراندا.

مين دفعه اؤپسن ده سماني، يئري.

عؤمور قسمتيني باشا وراندا

گئدن گئدير... بيرده قايتمير گئري.

چاغيرسان كمه يه قوهوم ـ تانيشي،

دئيللر: نه ائدير بويازيق ناشي.

لئيسانا دونسه ده گؤزونون ياشي،

گئدن گئدير... بيرده قايتمير گئري.

درديني دويمايان اؤزگه بير بنده

بيلمز كي دونيانين يوكو وار سنده.

داغي داغ اوستونه قويا بيلسنده

گئدن گئدير... بيرده قايتمير گئري.

پايلاسان عالمه كلي واريني،

سفربر ائتسنده قوشونلاريني،

طرفان ائيله سنده آه ـ زاريني

گئدن گئدير... بيرده قايتمير گئري.

كيمينين آروادي، كيمينين اَري

اؤزونه درد ائدير قيزيلي، زري.

ياخشي آداملارين گؤرونور يئري،

گئدن گئدير... بيرده قايتمير گئري.

دونيانين ايشيدير...دولور، باشالير؛

بيلميرسن يولونو هارايا سالير.

حياتين ناخيشي ـ ياخشيليق قالير،

گئدن گئدير... بيرده قايتمير گئري.

كؤرپه ميشيلتسي

آنا قلبي بير كؤكلنن كمان اولدي،

لايلاي چالدي بئشيكده كي كؤرپه سينه.

حزين ـ حزين نغمه لري بالا دولدو،

گل عطريني قاتدي اونون نفسينه.

ميشيل ـ ميشيل ياتدي كؤرپه، غمدن اوزاق،

مين اميدله آنا باخدي بالاسينا.

اونون يورغون گؤزلرينه گلدي قوناق،

ميشيلتيه لايلا چالدي كؤرپه اونا.

اوًل، وعده سينده

وفالي عشقيمين گَل اوًل همدمي،

كؤكله يب سازني چال وعده سينده.

سيليب اوزوموزدن كدري، غمي،

كوسنده كؤنلومو آل وعده سينده.

بيرآدديم يانيمدان اوزاق اولاندا،

خيال عالمينده تنها قالاندا،

ايسته سن مهمانين اولوم اوً آندا،

عهديني يادينا سال، وعده سينده.

شلاله ساچلارين اينجه دارانيب،

ياخشي دا، يامان دا دوزگون آرانيب.

طالع اولدوزو تك قوشا يارانيب

لاله ياناغيندا خال، وعده سينده.

هميشه عؤمورده جاوانليق اولماز،

توكولن هئچ زامان يئرينه دولماز.

«گئدر اوً گؤزلليك سنه ده قالماز»،

هر شئين قيدينه قال، وعده سينده.

هيجرانين اودونو جانا سالاندا،

انتظار گؤزلدير وصال اولاندا.

قونچه دوداغيندان بوسه آلاندا،

آغزيمدا داديير بال، وعده سينده.

عشقينله يانارام بير عاشيق كيمي،

گؤزونه نور اولوم بير ايشيق كيمي.

بوينونا ساريليم سارماشيق كيمي،

اژدر يانيندا اوًل، وعده سينده.

23 ايول 1997

كوسموشم

سسله ميرسن بولبولو،

گلوم، سندن كوسموشم.

داها لايلا دئميرسن،

ديليم، سندن كوسموشم.

ايگيد اولار ياراقلا،

بئز تاننير قياقلا.

دارانميرسان داراقلا،

تئليم، سندن كوسموشم.
بوشالميسان، دولموسان،

مندن آيري قالميسان.

اونوتقانلي اولموسان،

ائليم، سندن كوسموشم.

اؤز گوجون، اؤز آدين وار،

بير آتيم بارتين وار.

يامان ترس اينادين وار،

سئليم، سندن كوسموشم.

سن كي بيله دئيلدين،

ايندي دانيش. ايندي دين.

نه تئز واختسيز اَييلدين،

بئليم، سندن كوسموشم.

سن چيخيرسان اَمردن،

اوره ين وار دميردن.

تئز كئچيرسن عؤموردن،

ايليم، سندن كوسموشم.

دئدي، نيه تك گلميسن

سحرـ سحر گيرديم باغا،

دئدي، نيه تك قالميسان.

بو سؤز قوندو گل دوداغا،

دئدي، نيه تك قالميسان.

داغ دؤشونده خاللي لاله‌،ـ

خمار گوزلو بير پياله،

ماهني قوشان گور شلاله

دئدي، نيه تك قالميسان.

بولاقلارين زومزومه سي،

كؤنول آچان حزين سسي،

گل ـ چيچيين تر نفسي

دئدي، نيه تك قالميسان.

سمالاردا سوزن دورنا،

اوره يمي اوزن دورنا،

اؤلكه ـ اؤلكه گزن دورنا

دئدي، نيه تك قالميسان.

بنؤوشه ده كؤنول آچدي،

بهشت كيمي عطير ساچدي.

گؤزلريندن يوخو قاچدي

دئدي، نيه تك قالميسان.

قؤنچه لندي قيزل گل ده،

اوًوقات اولدي مين كؤنولده.

گوله ـ گوله شيرين ديلده

دئدي، نيه تك قالميسان.

دره لرين آشان چاي دا،

اؤز عشقيله جوشان چاي دا،

سسينده كي هاي ـ هارايدا

دئدي، نيه تك قالميسان.

اؤز قلبيم ده گلدي ديله،

ساري سيمي چكدي زيله.

بو سيرريمي بيله ـ بيله

دئدي، نيه تك قالميسان.
گئتدي

بير نازلي گؤزل گؤردوم،

ناز ـ غمزه ساتدي گئتدي،

عشوه سيله كؤنلومه،

قلبيمه ياتدي گئتدي.

خياللارا دالميشديم،

ياري يولدا قالميشديم.

من پيادا اولموشدوم،

اوً، ايسه آتلي گئتدي.

آختاريردي ياريني ـ

عصمتيني، آريني.

سورمه سيز قاشلاريني

اؤنومده چاتدي گئتدي.

گؤردومسه ده بير كرم،

اميديمي كسمه رم.

دئديم: ائيله گَل كرم

دينمه دي، اؤتدي گئتدي.

كؤنول! غملي اوخوما،

داش توخوندو اوخوما

انتظار قاتدي گئتدي.

نئچه گون، نئچه آيدي،

هيجران ايچينده قويدو.

بيلميرم نئجه قييدي

اژدري آتدي گئتدي.

تاپماسان مني

حسرتدن گؤزومون كؤكي سارالدي،

بوقدر اينجيتمز سئون سئوني.

وئرديين اوً وعدلر هارادا قالدي،

ايتيرسن، بيرداها تاپماسان مني.

ائوينده گور يانان نورلو چراغام،

آرخاندا دايانان وقارلي داغام.

قدريمي بيل منيم نه قدر ساغام

ايتيرسن، بيرداها تاپماسان مني.

اَييلن دئيلم ياخينا، يادا،

جانمي يولوندا ائيله ديم فدا.

كؤنول همدمينم فاني دونيادا،

ايتيرسن، بيرداها تاپماسان مني.

داغلاردا بولاق تك جوشوب چاغلاديم،

تانرينين يانيندا اوجادير آديم.

عهديمي، عشقيمي سنه باغلاديم،

ايتيرسن، بيرداها تاپماسان مني.

هر يئرده، هر زامان دوز اولدو آنديم،

سؤزونه، اؤزونه قلباًَ اينانديم.

گئجه لي، گوندوزلو عشقينه يانديم.

ايتيرسن، بيرداها تاپماسان مني.

اَزلدن وورولدوم بير قونچه گله،

دونموشم يانيقلي شئيدا بولبوله.

جانيمي آليرسان سن گوله ـ گوله

ايتيرسن، بيرداها تاپماسان مني.

هرگونون، هرآنين گؤزل آني وار،

آچيلان سحرين قيزيل قاني وار.

كؤنلومون بيرعالم خانيماني وار،

ايتيرسن، بيرداها تاپماسان مني.

چمنده چيچكلر، دوزده لاله لر

اوخودو شعريمي گور شلاله لر.

منه عوض اولماز نه قيزل، نه زر...

ايتيرسن، بيرداها تاپماسان مني.

سني اونوتماديم اولسامدا هاردا،

يئتديم كمه ينه چتينده، داردا.

من سيز نه گركدير ثروت ده، وار دا...

ايتيرسن، بيرداها تاپماسان مني.

حياتين قانوني ـ بئله دير قايدا:

چوخ فساد توره دير جوشان دا چاي دا.

سونرا پئشمان اولسان، بوندان نه فايدا؟

ايتيرسن، بيرداها تاپماسان مني.

مجنون حسرتي ايله دوشرسن چؤله.

يانارسان، آديمي گتيرسن ديله!

آخار گؤز ياشلارين دونر بيرسئله،

ايتيرسن، بيرداها تاپماسان مني.

عؤمور بير قوش كيمي قايتماز گئري،

اؤتن خوش گؤنلرين گؤرونر يئري.

مين دفعه اوپسنده سماني، يئري

ايتيرسن، بيرداها تاپماسان مني.

كيم چاتار كمه يه چتين آنيندا،

اؤزگه قايغيسي وار هربير آنين دا.

يوخلوغون گؤرونر بيرگون يانيندا،

ايتيرسن، بيرداها تاپماسان مني.

آنلينين تري دير باغبانين باري،

باخيمسيز اولاندا سؤلار يارپاغي.

آيلقلانين گزسن آراني، داغي...

ايتيرسن، بيرداها تاپماسان مني.

صاديق يولداشينان يارلي ـ ياراقلي،

بيليرسن، اولموشام هميشه حاقلي !

گزسن ده دونياني اَلي چراغلي،

ايتيرسن، بيرداها تاپماسان مني.

بيردفعه يارانير انسان دونيادا،

گرك اؤز عؤمرونو وئرمه سين بادا.

آگاه اولمايب مي سنه بو صدا:

ايتيرسن، بيرداها تاپماسان مني.
اژدرين ايشيقي اَرشه دايانار،

وفالي يار اولسان بختي اويانار.

ايتيرن آداملار سونرادان يانار،

ايتيرسن، بيرداها تاپماسان مني.

5ـ6 آگوست 2000

ياشانان گونلر

كاروانيم

بيلميرسن بودونيا اؤزو نه ائدير،

عؤمور سارايندان اؤتور هر آنيم.

شيرين آرزولارلا يوكلنيب گئدير،

كاروانيم، كاروانيم، عؤمور كاروانيم.

قارانليق گئجه نين زحميني يارير،

آيلاري، گونلري نه تئز قوپاري.

هم كدر، هم سئوينج يوكو آپارير

كاروانيم، كاروانيم، عؤمور كاروانيم.

يوكونون بير تايي حلال چؤرك دير،

بير تايي تانريدان عولوي ديلك دير.

سارواني خوش ديلك، تميز اورك دير،

كاروانيم، كاروانيم، عؤمور كاروانيم.

صحرالار قوينوندا گزيب دولاشير،

درين دره لري، داغلاري آشير.

دونيانين اوزونه گؤزل ياراشير،

كاروانيم، كاروانيم، عؤمور كاروانيم.

عشقينه صاديق دي عهدي، ايلقاري،

كوكسونده ديلله نير كماني، تاري.

اوزونو توتوبدو گونشه ساري

كاروانيم، كاروانيم، عؤمور كاروانيم.

يولو اوغورلودور، عملي حاق دير،

طالعي ايشيقلي، نورلو چراغدي.

تانري درگاهينا قوووشاجاق دير

كاروانيم، كاروانيم، عؤمور كاروانيم.

31 دكابر 1999

بختيمه چيخميسان،ـ دئدي

دئديم: قلب ائويمين گَل اوًل حياني،

گؤزللر گؤرنده آخميسان،ـ دئدي.

دئديم: گؤزللرين اوًليم قرباني،

منه جاني يانان چخميسان؟ـ دئدي.

دئديم: وفاليام، اينان سؤزومه،

اولوب كئچنلري چكمه اوزومه.

منه بوردا قويوب قارا گؤزونه

بير نازلي جيرانيم باخميسان،ـ دئدي.

دئديم: وصالينا يئتسه دي كؤنول،

عؤمرومون هر گونو قونچه لنردي.

دئدي كي: عطريني سپسه ايدي هرگل

صحرادا ايلغيما، اوتا دونردي.

اگر سئويرسنسه عهدي، دوزلويو

وصالين اودونا آليش، يان،ـ دئدي.

هاچان باراماغيما نشان اوزويو

گتيريب اَلينله تاخميسان؟ـ دئدي.

دئديم: اوزوكدمي سناق ـ اعتبار؟

هله كي بوندا دير، ـ دئدي،ـ شبهن وار؟

دئديم كي: يوخلوغون نه دير گناهي؟

دئدي: عادتيميز بئله ديرآخي...
گؤزومدن آخاندا سئوگي لئيساني

نازلانا ـ نازلانا سوزوب يئريدي.

ـ من نئجه پوزارام طالع يازاني،

نئينه يم، بختيمه چيخميسان،ـ دئدي.

غزللر

بنزر

كؤنلوم بول بهره لي بير باغا بنزر،

جئيرانلي ـ جويورلو اويلاغا بنزر.

زيروه سي قارتاللي، سينه سي اورمان،

اوجاليق تمثالي بير باغا بنزر.

نازلي گؤزللرين سئره چيخديغي،

چيچه يي سايرسان يايلاغا بنزر.

ديلينده ماهني لار، گؤزلري بوللور،

نغمه لي ـ نغمه كار بولاغا بنزر.

لاله زنخدانلي، شيرين بوسه لي

قيزيل گل قونچه لي دوداغا بنزر.

نورونا غرق ائدر ائلي، اوباني،

گونشله بحثلشن چراغا بنزر.

نيسگيل كؤنوللري چاتديرار كاما،

وصال كؤرپوسوندا بير تاغا بنزر.

12 نوامبر 1992

شهرتي وار

شام كيمي داملاـ داملا گؤز ياشيني آخيتدي يار،

دئديلر عشقي اوچون نه دؤزوملو غيرتي وار.

سسينين ناله سينه تئز اويانيب آچيلدي گل،

عالمه گؤروندو كي، بولبولون چوخ زحمتي وار.

نه قدر خوش آرزولار حسرت قاليب وصالينا،

وصلينه يئتمك اوچون بير پريشان محنتي وار.

باغبانين عؤمرو گونو اؤز باغينين بهره سي دير،

گؤزونه ايشيق وئرن زحمتينين
 زينتي وار.

چؤركلي سفره ميزه بزك وران اَكينچينين

اوركدن يانمينا تورپاغين دا
 مينتي وار.

گئجه گوندوز خالق اوچون پروانه يه دوننلرين

يوردوموزا نقش اولونان ابدي 
شهرتي وار.

اوًلمادي

باغيمدا گللريم گل آچدي اوزنيم اولمادي،

او ترقونچه لري ساچيما دوزنيم اولمادي.

بير درين دريايا دونسه ده عشقين هيجران ياشي،

اوزنلر ايچيندن باجاران اوزنيم اولمادي.

كؤنلومون ملكونده آينا تك جلزه 
لنسه ده

صونا لار گؤلونده شوق ايله سوزنيم اولمادي.

سپنده دهريمدن قلب آچان مين جور نجيب اينجيلر،

شيرين لطافتلي سؤزومدن بئزه نيم اولمادي.
سما آتشيمدن بوياندي مين بير
 الوان رنگه،

نئينيم كي، بو عولوي عشقيمي سئزنيم اولمادي.

مجنون كيمي دوشدوم چؤللره سولدو جوان عؤمروم،

چكديمسه چوخ جفا، صد حيف، گزنيم اولمادي.

بو عؤمور كاروانيم آزمادي اصيل
 آتا يولونو،

اژدر، سنه بير حيان اولان ـ دؤزنيم اولمادي.

5 آگوست 2001

بسدي دئيلمي

يانديم كوله دوندوم اودونا، بسدي دئيلمي؟

نئچين دوشمه ديم هئچ يادنا، بسدي دئيلمي؟

گئجه لرده يوخومدا حسرتله سني آنديم،

نغمه لر وصف ائتديم آدينا، بسدي دئيلمي؟

بولبوللر ده قوووشدو اؤز ايستكلي گلونه،

اولماسام كيم چاتار دادينا، بسدي دئيلمي؟

من عشقين پيادا سفر ائدن يولچوسويام،

مينميسن ناز غمزه آتينا، بسدي دئيلمي؟

بويولدا دؤزمه ليم، دئمه يوخدو دؤزومون،

قربان دي جانيم اينادينا، بسدي دئيلمي؟

نه قدر چكسم جفاني يئنه
 اوسانمارام،

گئتدي اژدر عشقين بادينا، بسدي دئيلمي؟

1 فورال 2001

قاغاييلار

دالغالارين قويونوندا

يئلله نين، آي قاغاييلار.

بير نغمه كاركمان تك

ديلله نين، آي قاغاييلار.

سحرلر تئز دوراندا،

سمادا قيي ووراندا،

ساحيل مجليس قوروندا

ديلله نين، آي قاغاييلار.

قاناد آچيب سوزنده،

دورنا قاطار دوزنده.

يار ياريني گزنده

ديلله نين، آي قاغاييلار.

گونش شفق ساچاندا،

قارانليقلار قاچاندا؛

قيزيل گللر آچاندا

ديلله نين، آي قاغاييلار.

فوواره لر جوشاندا،

حزين ماهني قوشاندا.

دالغا ـ دالغا آشاندا

ديلله نين، آي قاغاييلار.

گتيرين بير خوش صدا،

جانيمي ائديم فدا.

اژدر سالين يادا

ديلله نين، آي قاغاييلار.

7 اكتابر2001

منيم چالماچيم

يئنه ده كنديمه دوشدو گٌذاريم،

مئيليمي ائللره سالماغا گلديم.

يوردوما باغلي ديرعهديم، ايلقاريم

آتا اوجاغيندا قالماغا گلديم.

حيته جاتاندا شهرين گؤزو

گونشين عشقيله ايشيقلانير.

گولوردي باغچانين، باغين دا اوزو،

دريكدن آسيلميش ايشيق يانيردي.

طبيعت بو يئرده نه بختياردي:

لاله لر بورونوب قيزيل قوماشا.

هرطرف فسونكار، آخارـ باخاردي،

ايكي گؤز گركدي ائتسين تاماشا.
گؤردوم كي، حيتده گزيشير آنام،

نظردن كئچيرير تويوق ـ جوجه ني.

ايسته ديم بير آنليق سس سيزدايانام،

آنام هنيريمدن تئز دويدو مني...

سون سوز بير فرحله  گؤروشنده بيز،

اوزونده برق ووردو قلبينين نورو.

كؤكسونده سئوينجي اولدو بير دنيز،

اوجالدي مين پيلله آنا غرورو.

قلبيمه دامميشدي،ـ دئدي،ـ گليشين،

دونندن ساغساغان قيرچيلداييردي.

شهرده نه قدر اولسا دا ايشين،

ساميره گونلري بيرـ بير ساييردي.

دئدي كي، سئير ائله چؤلو، چمني؛

ماي آيي باهارين قيزيل بختيدي.

كرنتي حاضيردير گؤزله يير سني،

اَكديين يونجانين چاليم واختيدي.

سوروشدوم يئريني من كرنتينين،

گؤردوم كي، آغاجدان قاليب آسيلي.

يونجا باغلانيب بير كسينتينين،

يامان پريشان دي «يازيغين» حالي.

بوشاليب اَلچه يي، پاسلانيب بيرآز،

ايشله مك حسرتي دونوب جانيندا.

آتام ساغليغيندا ساخلاياردي ساز،

من ايسه اوتانديم اونون يانيندا.

گؤتوروب سازلاديم، آغزني چكديم،

آچيلدي آيناسي، دؤندو قيلينجا.

هنره چئوريلدي اونونلا عهديم،

اؤنوندا قالمادي نه اَت، نه يونجا.

بير ياخين قونشوموز آناما دئدي:

شاعردي، بوقدر ايشلتمه اونو؛

اوت ـ آلاق آراسي شاعر يئردي؟

اوشاق گؤندررم چالار اوتونو.

آنام جاوابيندا دئدي بو آندا:

اوغلوما قرباندي اوجاغيم، اودوم.

بيلميرم، نه دنسه اژدر چالاندا

بين ـ بركت گلير، چوخالير اوتوم.

اوغلوم وار، تانريدان گؤرموشم كرم،

نيه اؤزگه سينه من آغيز آچيم.

هر يئتن آدامي من ايشلتمرم.

شاعردي، عاليمدي منيم چالماچيم.

گناهي نه دي

كؤنوللره اود سالان

ديلين گناهي نه دي؟

كوسوب پريشان اولان

تئلين گناهي نه دي؟

دالغاـ دالغا جوشاندا،

شَن ماهني لار قوشاندا،

دره لري آشاندا

سئلين گناهي نه دي؟

عشقيندن آيري دوشن،

باهار فصلي گؤروشن،

بعضاََ غملي، بعضاََ شَن

گلون گناهي نه دي؟

گاه دوماندا، گاه چنده،

ايشلر دوشنده بنده؛

عؤمور هدر كئچنده

ايلين گناهي نه دي؟

يار ساچيني دارايان،

ياخشي، پيسي آرايان،

خير ايشه يارايان

اَلين گناهي نه دي؟

قيزيل گلو درينجه،

آغليم چاسر گؤرونجه.

اينجيدن داها اينجه

بئلين گناهي نه دي؟

آچيلميرسا اوره يي،

حاچان گولر ديله يي.

آنالارين گَريي

ائلين گناهي نه دي؟

دئدي، كيمه گركدي

خوروز، تويوق، جوجه لر

دن يئييردي حيتده.

سن دئمه بير چالاغان

دادانيبدي بو كنده.

بيردن گؤردوم سيغييب

گؤيدن يئره او چاخدي.

جايناغيندا بير جوجه

بيرباش سمايه قالخدي.

فريادينا بالانين

آنا تويوق دؤزمدي.

جرعتيني توپلايب

اميديني اوزمه دي.

ائله سرعتله اوچدو

چالاغانين دالينجا؛

جسارتله ووروشدو

بالاسيني آلينجا.

سيزه دئيم خوروزدان،

قاچيب گيردي چپه ره؛

چيخيب گلدي بير آزدان

يانيندا دا بير فره.

آتام توتوب تئز اونون

باشينا بيچاق چكدي.

بو غيرتسيز ياشايش،ـ

دئدي،ـ كيمه كركدي!
اولاق وتولكو

چمنده اوتلايان بير اوزون قولاق

سؤيله دي تولكويه: گَل، قارداش اولاق.

گوندوزلر گيزله نيب گئجه دورورسان،

تويوق ـ جوجه لره قان اوددورورسان!

ائل ـ اوبا بئزيبدير سنين اَليندن.

نيه اَل چكميرسن بد عمليندن؟

تولكو سؤيله دي كي: سنين ديلينه

آلدانسام دوشرم فيتنه ـ فعلينه!

بئليمه باسارلارآغير پلاني،

دئيرلر اولاقدي، قوي چخسين جاني!

آغير يوكله بير آز قالاندا گئري،

بيزله يب دئيرلر: آي ائششك يئري!

اولاق سؤيلدي كي: گؤرمورلرمي سن

منيم تك اوت يئين اولاق دئيلسن؟

تولكو جاوابيندا دئدي اولاقا:

سنين تك اؤزومو قويمارام لاغا!

او قدر نادانلار وار كي اؤلكه ده،

فرق قويا بيلميرلر بيزه بلكه ده.

سنينله بيرليكده مني گؤرنده

ائله بيلرلركي، اولاقام من ده!

هرشئي اؤتوب كئچندي

خير، شري بو دونيا

بيلديي تك سئچندي.

فيكير ائتمه، آ قارداش

هرشئي اؤتوب كئچندي.

داغ اوسته داغ قويسان دا،

سرت قاياني اويسان دا،

ياخشي گون ده، پيس آن دا،

هرشئي اؤتوب كئچندي.

آغلاسان دا، گولسن ده،

دويماز بونو بير بنده.

بيرگون دوشوب كمنده

هرشئي اؤتوب كئچندي.

عالمه شاه اولسان دا،

آيدان خراج آلسان دا،

دونيادا تك قالسان دا،

هرشئي اؤتوب كئچندي.

اَريديكجه شام كيمي

سزلار قلبيمين سيمي.

غريب بير آخشام كيمي

هرشئي اؤتوب كئچندي.

ثروت چوخسا بيرينده،

ياريسي وار درينده.

هم آجي، هم شيرين ده،

هرشئي اؤتوب كئچندي.

كمانلا دا، تارلا دا،

بهره سيزده، بارلي دا،

يوخسول ـ كاسيب ...وارلي دا،

هرشئي اؤتوب كئچندي.

آلدانساندا نه فايدا...

هم شهرته، هم آدا.

اول ـ آخر دونيادا

هرشئي اؤتوب كئچندي.

آداملار

طبيعي دير، بودونيادا اَزلدن،

خلق اولونان لويون ـ لويون آدام وار.

قيمتلي دير اَن فسونكار گؤزل دن،

آزدانيشيب چوخ ايش گؤرن آداملار.

سعادتيميز هر آمالدان اولو دور،

بابالارين اوغور دونلو يولودور.

كوراوغلونون، حزي لرين اوغلودور

آزدانيشيب چوخ ايش گؤرن آداملار.

نغمه سي دير ماهني دئين ديللرين،

توي ـ دويونلو عؤمور سورن ائللرين.

تمثالي دير عطير ساچان گلرين

آزدانيشيب چوخ ايش گؤرن آداملار.

نسلسميزين صاف تمللي عهدي دير

ترقيه، يوكسه ليشه جهدي دير.

كاييناتي سمالاري فتح ائدير

آزدانيشيب چوخ ايش گؤرن آداملار.

ائل يولوندا فدا ائدير جانيني،

ايتيرمه يير شهرتيني، شانيني.

لازيم گلسه اسيرگه مير قانني

آزدانيشيب چوخ ايش گؤرن آداملار.

صحرالاري گلستانا چئويرير،

آغاج اَكير، باغچا سالير بار درير.

بهره سيني خونچا توتوب گوندرير

آزدانيشيب چوخ ايش گؤرن آداملار.

خالقي اوچون چايلار كيمي چاغلايير،

بابام كيمي عهده وفا ساخلايير.

اؤز ائلينه محكم اينام باغلايير

آزدانيشيب چوخ ايش گؤرن آداملار.

سيناقلاردا نه ساراليب، نه سولوب،

بوتورپاغا اينجي كيمي نقش اولوب.

نه ياخشي كي وطنيمه بخش اولوب

آزدانيشيب چوخ ايش گؤرن آداملار.

آماليندا معشل كيمي سونمه يير،

حاق يولوندا اَييلمه يير، دونمه يي.

آنا ـ وطن قارشيسيندا باش اَيير

آزدانيشيب چوخ ايش گؤرن آداملار.

يوردوموزون اَن نفوذلو سؤزودور،

گله جه يي نورلو گورن گؤزودور.

صداقتين، عولوييتين اؤزودور

آزدانيشيب چوخ ايش گؤرن آداملار.

ائل ـ اوبانين اوجاغي تك كؤزَرير،

صلح يولوندا سينه سيني مرد گرير.

غيرتيني عملينده گؤسترير

آزدانيشيب چوخ ايش گؤرن آداملار.

ياتميشلاري ماياق كيمي اويادير

داغ وقارلي نئچه ـ نئچه باهادر.

شَن، فراوان ـ گؤزل حيات يارادير

آزدانيشيب چوخ ايش گؤرن آداملار.

آي ائل ـ اوبا ايسته رم كي اؤيونون،

صاف آرزولو اورك كيمي دويونون.

اَن كسرلس قلينجي دير بوگونون

آزدانيشيب چوخ ايش گؤرن آداملار.

منلينده عولوي لشن كمال دير،

كؤنوللره ايشيق ساچان آمال دير.

وطنينين بايراغني اوجالدير

آزدانيشيب چوخ ايش گؤرن آداملار.

ساغ اوًل، آي آغاج

شمس ايله ذولفقار

يامان برك آجميشدلار.

اوراـ بورا باخديلار،
بير آغاجا چيخديلار.

دويونجا توت يئديلر،

سونرا بئله دئديلر:

ساغ اول، ساغ اول، آي آغاج؛

قويمايرسان بيزي آج...

قالمادي

جاناوار بير سورودن

گونده قويون آپاردي.

آپاريلان هر قويون

هاراي ـ هشير قوپاردي.

قويونلارين سوروده

هئچ وئجينه اولمادي.

بو لاقيدليك اوزوندن

بير قويون دا قالمادي.

قوجاليقلا باريشان

داغين يوكون داشيار،

حالي اولار پريشان

ترك دونيا ياشييار

قوجاليقلا باريشان.

تئزـ تئز پوزار كيفيني،

بيلمز ضرر، نفعيني.

چوخ آرتيرار سهويني

قوجاليقلا باريشان.

گاه بوشالار،گاه دولار،

درين خيالا دالار.

يامان كوسه ين اولار

قوجاليقلا باريشان.

نه زر ايستر، نه ده وار؛

سوسار كمان، سوسار تار.

كئچن گونو خاطيرلار

قوجاليقلا باريشان.

يولا ديكر گؤزونو،

قيسا ائدر سؤزونو.

چوخ قينايار اوزونو

قوجاليقلا باريشان.

چليني ايتيرر،

كيمه گمان گتيرر.

عؤمرو هدر بيتيرر

قوجاليقلا باريشان.

6 يانوار 2002

ياشاماقدان دويمارام

قيزيل گلو درنده،

دريب يئره قويمارام.

ياخشي آدام گؤرنده

ياشاماقدان دويمارام.

اؤز دوستونو دوست آنار،

خاطيرـ حرمت قازانار.

عؤمروم ـ گونوم اوزانار،

ياشاماقدان دويمارام.

بولبول جه جه ويراندا،

گؤزل يووا قوراندا،

گنجلشرم او آندا،

ياشاماقدان دويمارام.

اوغورلو ياز گلنده،

قيزلار شيرين گولنده،

قديرـ قيمت بولنده

ياشاماقدان دويمارام.

گل ـ چيچكلر آچاندا،

اؤز عطريني ساچاندا،

جئيران چؤلده قاچاندا

ياشاماقدان دويمارام.

يار قوينوندا ياتاندا،

غم ـ قصه ني آتاندا،

وصاليما چاتاندا

ياشاماقدان دويمارام.

قيزلار ساچين هورنده

اوغلاني سالار بنده.

من ده باخيب گؤرنده

ياشاماقدان دويمارام.

گونش سحر دوغاندا،

شفق ساچار او آندا.

قارانليغي بوغاندا

ياشاماقدان دويمارام.

يار باغيني گزنده،

قؤنچه گولون اوزونده،

ساچلارينا دوزنده

ياشاماقدان دويمارام.

بار آغاجي اَكنده،

بير يادگار تيكنده،

يار نازيني چكنده

ياشاماقدان دويمارام.

شعريمين تر سطرينه

بال قاريشدي عطرينه.

تكجه سنين خاطرينه

ياشاماقدان دويمارام.

ياخشي سمته يوزاندا

يولا گلر آزان دا.

طالع گؤزل يازاندا

ياشاماقدان دويمارام.

9 يانوار 2000

بابانين گوجو

باباسي اوت چالاندا

يانيندايدي نوه سي.

ايشله ديكجه قوجانين

چوخالاردي هوسي.

هردن باخيب اطرافا

نفسيني دريردي؛

اوت قاريشيق يونجاني

چاليب يئره سريردي.

قوجاليغي بابانين

نوه يه خوش گليردي؛

اوره ينده هاميدان

اونو گوجلو بيليردي.

او، سوروشدو بو دمده

خياليندن كئچني:

كنديميزده آي بابا

ياخين اولوب هئچ سني؟

نوه سئوينسين دئيه

بابا دئدي بو آندا:

من هاميدان گوجلويم

سن يانيمدا اولاندا.

26 ماي 1987

كؤنول دولوسو

گَل منه همدم اول، سئودالي بولبول،

سن شؤوق گليرسن آچيلاندا گل.

ايسته مم گلونو اؤزگه ديارين،

چكيرم نازني وفالي ياريم.

دوغما تورپاغيمين باشقا دير گلو،

دويور نفسيندن شئيدا بولبولو.

من ده بير بولبولم بوآنا يوردا،

حسرتين چكيرم اولاندا هاردا.

هر آن ائشيديرم اونون سسيني

وطن تورپاغينين هر ذرٌه سيني

شفالي عطريندن اؤنجه دويورام؛

اؤپرك گؤزومون اوسته قويورام.

يارارلي كؤنلومون اودور لوغماني،

اونا تاي توتولان بير ملحم هاني.

اون سوز نه حيات وار... هاوام دا چاتمير،

اؤزگه تورپاقلاري كؤنلومه ياتمير.

عؤمور نه گركدير يوردسوز، يوواسيز...

دِ نئجه ياشاسن اژدر هاواسيز.

اودور ايستيمين عشقي، اولوسو؛

كؤكسومه قويورام كؤنول دولوسو!

26 يانوار 2002
غيرت اودور...

غيرت اودور...

وطنينين

قدرتينه آرخالانسين.

بير ايشيقلي صاباح اوچون

دنيز كيمي چالخالانسين.

غيرت اودور...

آراز كيمي

ساحيللري آشيب ـ داشسان.

آخر گليب بير مجرادا

آنا كورله دوغمالاشسين.

غيرت اودور...

ايشيق ساچيب

حاقق يولونو نورلانديرسين.

ائلين اميد چراغيني

معشل كيمي گور يانديرسين.

غيرت اودور...

عمليندن

بهره لنسين ائل ـ اوبالار.

اؤولادينا باخاـ باخا

وقارلانسين نور بابالار.

غيرت اودور...

كيمسه سيزين

كؤمه يينه چاتا داردا.

وظنينه فدا اولا

شهيد كيمي اعتباردا.

غيرت اودور...

چارا تاپسين

ائل دردينه، ائل داغينا.

قويماسين بير لكه دوشه

بو تورپاغين بايراغينا.

غيرت اودور...

اؤز خالقينين

چاغريشينا اؤنده گئتسين.

ياخشيسينين قدرين بيليب،

يامانيني ياخشي ائتسين.

غيرت اودور...

ايتيرمه سين

بو مقدس دوزـ چؤريي.

باباسينين حاقق قلينجي

اولسون بو گون ده گَريي.

غيرت اودور...

كؤنللره كؤرپو سالسين.

نئچه ـ نئچه نسيللرين

داماريندا هوپوب قالسين.
انسانالهي!

قويما قاپيميزي دومان، قار آلا،

ياخشيلار آزالا،پيسلر چوخالا!

اونسوز دا «انسانين حالي ياماندير،

نه لر چكدييميز سنه ايان دير».

آداملار گتيريب بيرـ بيرين جانا،

باري سن مرحمت گؤستر انسانا.

صدا

ياراتديم انساني،دئديم كي، ايندي

دونيانين ثروتي، واري سنين دي.

نه لر بخش ائتميشم...دوشونسن درين

يولونو آزماسان، گولرگؤزلرين.

آغيل دا، كمال دا وئرميشم سنه.

بس نيه ناشكر اولورسان يئنه!

ايشله ده، اوخودا ، يازدا، ياراتدا،

كؤنلونه يار اولسون، گولسون حيات دا.

فقط بيجه شئيي اونوتما كي، سن

هميشه ياخشيليق گلسين اَليندن!

قورو پاخيلليقدان اؤز اوره يني،

قازان حلال ليقلا دوزـ چؤره يني.

دونيانين مالينا ديكمه گؤزونو،

آبيرلا، عصمتله بزه اوزونو!

بيريسي اَل آچسا، پاي وئرسن اونا

عؤمرونو بوكرم قيزيل دان دونا.

سخاوت گؤستريب بير وئرسن اگر،

سفره نه مين كره بركت گلر!

آلنيندان آخيتسان داملا ـ داملا تر،

دونر گلستانا، دونيا بزه نر.

حاقين دوز يولوايله گئديلسه آسان،

دونيا دونيا اولار، انسان دا انسان...

مني مندن سوروش

اينانيب اؤزگه دن سوروشما مني،

پاخيلليق ائله يب آللادار سني.

قيزيل دون گئيديرر شره، يامانا،

قديرـ قيمتيمي ساتار سامانا.

وجداني، غيرتي ايتيرن اوكس،

ياخشيمي گزله ديب دانيشار ناكس.

عشقيني، آنديني او داناـ دانا،

يالتاقليق ائله يب گيرر مين دونا.

ائله اوستاليقلا قيميشار، گولر،

دئديي سوزلري سنه خوش گلر...

اگر سيناماسان اونون سؤزونو،

نئجه باغيشلارسان سونرا اؤزونو؟

اودوركي، اؤزونو سالما چتينه،

گَل اينان اژدرين صداقتينه!

مني مندن سوروش دئيم دوزونو،

دوزلوكله آغارديم سنين اوزونو.

1991
دونيا دوزلر،بابا

سئويملي خالق شاعري م.آرازا.

ياخشي، پيسي سئچن دي

آغ گونه چيخان اوبا.

هر شئي اؤتوب كئچندي،

دونيا دوزلر، بابا!

ائل بير اولسا تئز دويار،

داغي داغ اوسته قويار.

عالمي نورا بويار،

دونيا دوزلر، بابا!
حاق ـ عدالت اولاندا

صاديق قالار دوز آندا.

ياخشيلارلا دولاندا

دونيا دوزلر، بابا!

انسان شره اويماسا،

گؤرن گوزو اويماسا،

بيرـ بيرني سويماسا

دونيا دوزلر، بابا!

باتماز ناحاقدان ياسا

اؤزـ اؤزونو دانلاسا.

عمليني آنلاسا

دونيا دوزلر، بابا!

هامي بيليرنه،... نه دي...

غيرت اؤز ائلينده دي.

انسانين اَلينده دي،ـ

دونيا دوزلر، بابا!

ايمانا، يولا گلسك،

ائلين قدريني بيلسك،

بيز اؤزومو دوزَلسك،

دونيا دوزلر، بابا!

5 دكابر 2002

مهلت ايسته يرم اولو تانريدان
چوخدور اوره يمده شيرين آرزولار،

يارانا بيلمرم بيرده آيريدان.
دونيادا او قدر خوش ديله يم وار،

مهلت ايسته يرم اولو تانريدان.

يار باغيندا قيزيل گللر درمه يه،

بولبول اولوب جاني فدا وئرمه يه،

كؤنول آچان گؤزل گونلرگؤرمه يه

مهلت ايسته يرم اولو تانريدان.

يايماق اوچون ديارـ ديار سؤزومو،

ائل يانندا قوي آغ ائديم اوزومو.

ايشيقلادان اميد دولو گؤزومو،

مهلت ايسته يرم اولو تانريدان.

دوستلاريما گؤزل سفره آچماغا،

گؤزلرينه ايشيق نورو ساچماغا،

سمالاردا قارتال كيمي اوچماغا

مهلت ايسته يرم اولو تانريدان.

اؤولادلارين گؤرمك اوچون تويونو،

بسله ميشم سئوه ـ سئوه بويونو.

تويلاريندا قربان كسيم قويونو،

مهلت ايسته يرم اولو تانريدان.

مين جوره نعمتي اؤزو بخش ائدن،
دونياني گؤرمه يه گؤزو بخش ائدن،

ايسته سه دوخساني، يوزو بخش ائدن،

مهلت ايسته يرم اولو تانريدان.

انسانلارا ياخشي، پيسي آرادان،

آغاجلاري داراقسيز دا دارادان،

آلتي گونده يئري ـ گؤيو يارادان

مهلت ايسته يرم اولو تانريدان.

يئر اوزونون چوخ سيرريني بيلمه يه،

قلب دولوسو شيرين ـ شيرين گولمه يه،

آنالارين گؤز ياشيني سيلمه يه

مهلت ايسته يرم اولو تانريدان.

قيياممارام نه بيرچيچك، گل سولا،

ائل گؤزونده غصه ـ كدر، غم اولا.

يول آزاني سالماق اوچون دوز يولا

مهلت ايسته يرم اولو تانريدان.

ائل ـ اوبامي درده ـ سره سالانين،

عؤمروموزه ايتي بالتا چالانين،

گؤروم آخيريني بدخواه اولانين،

مهلت ايسته يرم اولو تانريدان.

چتينليه مرد سينه مي گرمه يه،

وطن اوچون هردؤيوشه گيرمه يه،

اؤز خالقيما چوخلو فايدا وئرمه يه

مهلت ايسته يرم اولو تانريدان.

حياتدا دويونجا من كام آلماغا،

باغلي قاپيلارا آچار اولماغا،

يادداشا حك اولوب ياددا قالماغا

مهلت ايسته يرم اولو تانريدان.

17 يانوار 2003
اولو تانريدان اوم مكافاتيني
ياخشيليث ائتميشم بسدي دئينجه،

بهره سي توكنمز مين ايل يئينجه.

ياخشيليق اولوبدور مسلكيم، آنديم؛

ياخشيليق عشقيله اودا قالانديم.

اَليمدن گلني، گوجوم چاتاني،

بيرخير وئرني، قلبه ياتاني

ائليمدن، اوبامدان اسيرگرمه ديمگ؛

يوردومدان، يووامدان اسيرگرمه ديمگ.

ياخشيليق ائتديكجه چوخالدي واريم،

بارلي آغاج كيمي باهاريم، باريم.

كؤنوللر شعريمدن چوخ بهره لندي،

قلبلره نور دولو ايشيق اَلندي.

ديللندي كمانيم، اوخودو تاريم؛

قووشدو كامينا خوش آرزولاريم...

گله جك نسيللر قوي بولسون بونو،

اژدر قياسلينين كيم اولدوغونو:

گئجه لي، گوندوزلي يازديم، ياراتديم؛

عؤمرومو، گونومو اودلارا آتديم.

دويونجا گزمه ديم آراني، داغي؛

اَريدي شام كيمي قلبيمين ياغي!

يانديردي سينه مي ائلرين دردي،

دئمه ديم زحمتيم اصلا هدردي!

عشقيندن دؤنمه دي عهديم، ايلقارم؛

خالقا خدمت اولدو ثروتيم، واريم.

شاعرليك، عاليمليك اولوبدور پئشم،

تمنا نامينه ايش گؤرمه ميشم!

فقط بيلينمدي قديرـ قيمتيم،

يامان ايجيبدير شعريم، صنعتيم.

شعريم! حاققيني ايستَمه ايندي،

او كيمسدن اوم كي، قدير بيلندي!

الهاملا چاپ يئنه كؤهلن آتيني،

اولو تانريدان اوم، مكافاتيني!...

